
Mahalaga ang e-learning sa pagpasigla at pagpapadali sa pag-unawa ng nobelang El Filibusterismo sa pamamagitan ng kontekstwalisadong pagtuturo. Ang pag-aaral na ito ay naglayong suriin ang epektibong paggamit ng e-learning sa pagkatuto ng nobelang El Filibusterismo ng mga mag-aaral sa Baitang 10 bilang batayan sa pagbuo ng isang kontekstwalisadong sanayang papel. Ginamit sa pananaliksik ang Developmental Research Design at mixed methods na pamamaraan upang matukoy ang antas ng kasanayan, kalakasan, at kahinaan ng mga respondente.
Batay sa pagsusuri ng datos mula sa 22 mag-aaral, ipinakita ng datos na ang mga mag-aaral sa Baitang 10 ay may “Di Gaanong Mahusay” na antas ng pagkatuto sa El Filibusterismo gamit ang e-learning, na may kabuoang mean na 78.00. Pinakamataas ang naging resulta ng Kabanata 1 na may mean na 87.00 dahil mas madaling nauunawaan ng mga mag-aaral ang mga paksang may kaugnayan sa personal na damdamin, diskriminasyon, at pagpapahalagang moral. Ipinapakita nito na hindi gaanong nangangailangan ng karagdagang gawain ang kabanatang ito.
Samantala, pinakamababa ang naging resulta ng Kabanata 2 na may mean na 72.00, kaya ito ang higit na nangangailangan ng dagdag na gawain at interbensiyon. Nahihirapan ang mga mag-aaral sa pagbuo ng kritikal na pananaw tungkol sa pamahalaan, hustisya, korapsyon, at mabagal na pag-unlad dahil nangangailangan ito ng mas mataas na antas ng pagsusuri at kritikal na pag-iisip. Ipinapakita nito na kailangan ng mas kontekstwalisado at mas malalim na gawain

tulad ng debate, case analysis, reflective writing, at situational activities upang mapalalim ang kanilang pag-unawa.
Ang Kabanata 3 at 5 ay nagtamo ng katamtamang resulta, na nagpapakitang may sapat na pag-unawa ang mga mag-aaral sa mga tema ng pananamantala, pag-aalsa, at moralidad ngunit kailangan pa rin ng mga gawaing magpapalawak sa kanilang pagsusuri at pag-uugnay sa kasalukuyang lipunan. Ang Kabanata 4 naman ay nangangailangan din ng mas malalim na pagtalakay lalo na sa pagsusuri ng ugnayan ng tao sa lipunan at epekto ng mga institusyon sa karapatan ng indibidwal.
Lumabas din sa panayam na nakatutulong ang e-learning sa pagpapadali ng pag-unawa sa nobela sa tulong ng videos, e-comics, at iba pang multimedia resources. Nakatutulong din ito upang higit na maging aktibo ang mga mag-aaral sa talakayan at mas malinaw na maunawaan ang simbolismo at mga pangyayari sa akda. Gayunpaman, pangunahing hamon pa rin ang gambala mula sa social media, kakulangan ng agarang gabay ng guro, mahinang internet connection, at limitadong gadget. Nahihirapan din ang mga mag-aaral sa malalim na pagsusuri at teoryang pampanitikan. Sa kabuoan, ipinapakita ng datos na epektibo ang e-learning sa pag-aaral ng El Filibusterismo ngunit kailangan pa ng mas interaktibo, makabuluhan, at kritikal na mga gawain upang higit na mapalalim ang pagkatuto ng mga mag-aaral.

KABANATA I

ANG SULIRANIN1

Ang mabilis na pagbabago sa larangan ng edukasyon sa ilalim ng ika-21 siglo ay nagdala ng mga makabagong hamon at oportunidad. Sa pagpasok ng digital na panahon, ang tradisyunal na pamamaraan ng pagtuturo ay unti-unting nayayakap ng e-learning, isang platapormang nagbibigay ng espasyo para sa mas interaktibo at makabuluhang pagkatuto. Sa asignaturang Filipino, ang pag-aaral ng mga klasikong akda tulad ng El Filibusterismo ay nangangailangan ng panibagong pamamaraan upang manatiling buhay, kawili-wili, at makabuluhan sa mata ng mga mag-aaral sa kasalukuyang henerasyon.
Kaugnay nito, isinasaad sa Republic Act No. 10533 o Enhanced Basic Education Act of 2013 ang kahalagahan ng paglinang sa kakayahan ng mga mag-aaral na makasabay sa pangangailangan ng ika-21 siglong edukasyon, kabilang ang paggamit ng teknolohiya bilang bahagi ng proseso ng pagkatuto. Binibigyang-diin din ng batas ang pagpapatupad ng programang K to 12 upang maging higit na angkop, makabuluhan, at learner-centered ang edukasyon sa bansa. Kaugnay nito, binibigyang-diin naman ng Kagawaran ng Edukasyon sa pamamagitan ng DepEd Order No. 42, s. 2016 o Policy Guidelines on Daily Lesson Preparation for the K to 12 Basic Education Program ang paggamit ng makabagong estratehiya at teknolohiya upang mapabuti ang proseso ng pagtuturo at pagkatuto. Sa pamamagitan nito, hinihikayat ang mga guro na gumamit ng digital at e-learning



na pamamaraan upang maging mas episyente at angkop ang paghahatid ng aralin.
Ayon kina Garrison at Kanuka (2004), ang e-learning ay nagbibigay ng pagkakataon para sa blended learning na pinagsasama ang bisa ng harapang diskusyon at ang lawak ng impormasyong makukuha online. Sa ganitong paraan, nagiging mas aktibo ang partisipasyon ng mga mag-aaral dahil sa interaktibong katangian ng teknolohiya.
Sa kabila ng mga benepisyong dulot ng e-learning, maraming pag-aaral ang nagpapakita na nakararanas pa rin ng suliranin ang mga mag-aaral sa pagkatuto gamit ang digital na pamamaraan, lalo na sa pag-aaral ng mga akdang pampanitikan. Sinasabi ng isinagawang pag-aaral ng EDCom (2025), may mga mag-aaral na nahihirapang mapanatili ang pokus, mababa ang antas ng komprehensyon, at kulang sa interaktibong kagamitang pampagkatuto sa online na kapaligiran. Sa asignaturang Filipino, partikular na sa pag-aaral ng El Filibusterismo, madalas na itinuturing ng mga mag-aaral na mahirap unawain ang nobela dahil sa lalim ng wikang ginamit at sa limitadong kagamitang nakatutulong upang mapadali ang kanilang pag-unawa.
Dagdag pa rito, isa ring dahilan ng pagsasagawa ng pag-aaral na ito ay ang patuloy na pagiging tradisyunal ng pagtuturo ng nobela sa maraming silid-aralan. Sa ilang pagkakataon, nananatili itong nakatuon sa pagbasa, pagpapaliwanag ng guro, at pagsagot sa mga tanong na nakabatay lamang sa teksto. Bagaman mahalaga ang tradisyunal na pamamaraang ito, may mga pagkakataong hindi nito

lubos na napauunlad ang mas malalim na pag-unawa, kritikal na pagsusuri, at pag-uugnay ng mga mag-aaral sa mga kaisipan at suliraning nakapaloob sa nobela. Dahil dito, nagiging hamon sa ilang mag-aaral ang pagpapanatili ng interes at masusing pag-unawa sa El Filibusterismo.
Ang El Filibusterismo ni Jose Rizal ay hindi lamang isang akdang pampanitikan na kailangang basahin sa Baitang 10; ito rin ay salamin ng lipunan na puno ng simbolismo, historikal na konteksto, at mahahalagang aral panlipunan. Gayunpaman, marami sa mga mag-aaral ang nahihirapang maunawaan ang malalalim na talinghaga at mga isyung nakapaloob dito. Dahil dito, mahalagang gumamit ng mga makabagong estratehiya tulad ng e-learning upang gawing mas biswal, interaktibo, at madaling maunawaan ang bawat kabanata para sa mga digital native na mag-aaral.
Ang rasyonal ng pag-aaral na ito ay nakaugat sa pangangailangang matulayan ang agwat sa pagitan ng sinaunang teksto at modernong mambabasa. Sa pamamagitan ng e-learning, ang mga guro ay makabubuo ng mga kagamitang pampagtuturo na hindi lamang nakabatay sa aklat, kundi gumagamit din ng multimedia at interaktibong gawain upang higit na mapalalim ang pagsusuri sa mga tauhan, simbolismo, at mahahalagang pangyayari sa nobela.
Mahalaga ring isaalang-alang ang kontekstuwalisasyon sa pagtuturo. Ayon sa Kagawaran ng Edukasyon (2020), ang pag-uugnay ng mga aralin sa aktwal na karanasan at kapaligiran ng mga mag-aaral ay nagpapataas ng antas ng kanilang pag-unawa at partisipasyon. Ang pagbuo ng isang Kontekstwalisadong Sanayang

Papel ay nagsisilbing tugon upang ang mga araling natutuhan sa e-learning ay mailapat sa mga sitwasyong pamilyar at makabuluhan sa mga mag-aaral.
Ang lokalisasyon at kontekstuwalisasyon ay mga susing konsepto sa ilalim ng K to 12 Kurikulum. Ayon kay Bernardo (2018), nagiging higit na makabuluhan ang pagkatuto kung ang mga halimbawa at aktibidad ay nakabatay sa kultura, karanasan, at lipunang ginagalawan ng mga mag-aaral. Sa pagtuturo ng El Filibusterismo, ang pag-uugnay ng mga isyung panlipunan noong panahon ni Jose Rizal sa mga suliraning kinakaharap ng kabataan sa kasalukuyan ay higit na nagpapalalim sa kanilang pag-unawa at pagpapahalaga sa akda.
Sa kasalukuyang konteksto ng edukasyon, mapapansing may kakulangan pa rin sa mga localized o kontekstwalisadong kagamitang pampagtuturo na nakaangkla sa digital na pamamaraan. Batay rin sa obserbasyon ng mananaliksik, may mga mag-aaral na nahihirapang mapanatili ang interes at ganap na maunawaan ang nilalaman ng El Filibusterismo sa paggamit lamang ng nakagawiang paraan ng pagtuturo. Dahil dito, nakita ang pangangailangang maisagawa ang pananaliksik na ito bilang tugon sa kasalukuyang kalagayan ng edukasyon at sa pangangailangang magkaroon ng mas makabago, interaktibo, at kontekstwalisadong kagamitang pampagkatuto.
Nilalayon ng pag-aaral na ito na punan ang puwang na ito sa pamamagitan ng paglikha ng mga gawaing angkop sa kakayahan, interes, at pangangailangan ng mga mag-aaral sa Baitang 10 habang pinananatili ang diwa at kahalagahan ng obra maestra ni Jose Rizal. Naniniwala ang mananaliksik na ang epektibong

pagkatuto ay hindi lamang nagmumula sa pagbabasa kundi sa aktibong pakikibahagi ng mga mag-aaral. Ang interaksyong dulot ng e-learning ay maaaring magsilbing mabisang kasangkapan upang malinang ang kritikal na pag-iisip, pagkamalikhain, at damdaming makabayan ng mga kabataan, na siyang pangunahing layunin ng pag-aaral ng El Filibusterismo.
Ang pagbuo ng sanayang papel ay daraan sa masusing ebalwasyon upang matiyak na ang nilalaman nito ay wasto, angkop sa antas ng pagkatuto, at naaayon sa mga kompetensiyang itinakda ng K to 12 Curriculum. Layunin din nitong mabigyan ang mga guro ng handang kagamitang pampagtuturo na maaaring gamitin sa online, hybrid, at iba pang learning modalities. Suportado rin ito ng pag-aaral nina Means et al. (2010), kung saan ipinakita na ang mga mag-aaral na gumagamit ng online learning materials ay kadalasang nagpapakita ng mas mataas na antas ng akademikong pagganap kumpara sa mga gumagamit lamang ng tradisyunal na pamamaraan.
Sa huli, ang pag-aaral na ito ay magsisilbing ambag sa pagpapaunlad ng pedagohiya sa asignaturang Filipino. Ipinakikita nito na ang panitikan ay hindi nananatiling tradisyunal lamang, bagkus ay maaaring sumabay sa pag-unlad ng teknolohiya upang manatiling makabuluhan sa makabagong panahon. Ang pagyakap sa e-learning ay hindi pagtalikod sa tradisyon kundi isang paraan ng pagpapayaman dito upang masigurong ang mga aral ng nakaraan ay maipapasa nang mas malinaw at makabuluhan sa kasalukuyang henerasyon. Samakatuwid, ang pananaliksik na ito ay isang hakbang tungo sa modernisasyon ng pagtuturo

ng Filipino. Sa pamamagitan ng pagsasama ng digital na kagamitan at kontekstwalisadong materyales, inaasahang mapatataas ang antas ng literasiya, pag-unawa, at pagpapahalaga ng mga mag-aaral sa pambansang identidad at panitikang Filipino. Ang tagumpay ng pag-aaral na ito ay hindi lamang masusukat sa mataas na marka kundi sa kakayahan ng mga mag-aaral na maiugnay ang kanilang sarili sa mga karakter nina Simoun, Isagani, at Basilio sa gitna ng isang makabagong kdigital na lipunan.

Ang bahaging ito ay tumatalakay sa mga teoretikal na batayang sumusuporta sa kasalukuyang pananaliksik. Kabilang sa mga teoryang gagamitin sa pag-aaral ay ang Technology Acceptance Model, Connectivism, at Cognitive Load Theory. Ito ay makikita sa Pigura 1.
Ang Technology Acceptance Model (TAM) na binuo ni Fred Davis (1989) ay nagpapaliwanag kung bakit tinatanggap o ginagamit ng isang tao ang isang teknolohiya. Nakatuon ito sa dalawang pangunahing salik: perceived usefulness o paniniwalang makatutulong ang teknolohiya sa pagkatuto, at perceived ease of use o kagaanan ng paggamit nito. Ayon sa teorya, kahit kapaki-pakinabang ang isang e-learning platform, kung ito naman ay mahirap gamitin, maaaring mawalan ng interes ang mag-aaral na gamitin ito.
Sa edukasyon, mahalaga ang simpleng disenyo at madaling paggamit ng teknolohiya upang makatuon ang mag-aaral sa aralin at hindi sa problema sa paggamit ng sistema. Kaugnay nito, ang pagbuo ng kontekstwalisadong sanayang

Pigura 1. Balangkas Teoretikal ng Pag-aaral



papel ay makatutulong upang maging mas madali, malinaw, at makabuluhan ang pag-aaral ng El Filibusterismo sa pamamagitan ng pag-uugnay nito sa mga napapanahong isyu at karanasan ng mga mag-aaral.
Ang Connectivism naman ni George Siemens (2005) ay isang teoryang nagsasabing ang pagkatuto ay nagaganap sa pamamagitan ng koneksyon ng impormasyon, tao, at teknolohiya. Hindi lamang guro ang pinagmumulan ng kaalaman, kundi pati ang mga digital platform, online discussion, at karanasan ng kapwa mag-aaral. Mahalaga rito ang kakayahang maghanap, magsuri, at mag-ugnay ng impormasyon mula sa iba’t ibang sanggunian.
Sa pag-aaral na ito, ginagamit ang Connectivism upang maiugnay ng mga mag-aaral ang mga pangyayari sa El Filibusterismo sa mga kasalukuyang isyung panlipunan na kanilang nakikita sa internet at social media. Sa pamamagitan ng e-learning, nagiging interaktibo at makabuluhan ang pagkatuto dahil nakabubuo sila ng koneksyon sa pagitan ng nakaraan at kasalukuyan.
Samantala, ang Cognitive Load Theory (CLT) ni John Sweller (1988) ay nakatuon sa limitasyon ng working memory ng tao. Ayon dito, may hangganan lamang ang dami ng impormasyong kayang iproseso ng isip sa isang pagkakataon. Kapag masyadong magulo o maraming hindi kailangang impormasyon sa isang e-learning platform, nagiging sanhi ito ng cognitive overload na nakahahadlang sa pagkatuto.
Dahil dito, mahalagang maging malinaw, organisado, at madaling sundan ang mga gawain sa e-learning. Sa pamamagitan ng kontekstwalisadong sanayang papel, nagiging mas madali para sa mga mag-aaral na maunawaan ang mga aralin

dahil naiuugnay nila ang mga konsepto sa kanilang karanasan at kasalukuyang realidad. Ito ay nagdudulot ng mas malalim at mas makabuluhang pagkatuto.
Ang Siklo ng Konektadong Gaan-Dunong ay isang integratibong teoryang nabuo mula sa TAM, Connectivism, at Cognitive Load Theory. Ipinapakita nito na mas nagiging epektibo ang pagkatuto kapag ang teknolohiya ay madaling gamitin, ang impormasyon ay maayos na inihahain, at ang mga mag-aaral ay nakagagawa ng makabuluhang koneksyon sa kanilang pagkatuto. Kapag naging magaan gamitin ang e-learning platform, mas nagiging aktibo ang mag-aaral sa pakikipag-ugnayan at mas napalalalim ang kanyang pag-unawa sa aralin.
Sa pag-aaral na ito, ginagamit ang teoryang ito upang ipakita na ang kontekstwalisadong sanayang papel ay hindi lamang simpleng kagamitang pampagtuturo kundi isang estratehiyang tumutulong upang gawing mas madali, interaktibo, at makabuluhan ang pag-aaral ng El Filibusterismo sa digital na panahon.
Balangkas Konseptuwal

Sa bahaging ito, binibigyang-diin ang kasalukuyang kalagayan o ang mga datos na kailangang suriin bago ang pagbuo ng produkto. Ito ay makikita sa Pigura
2. Una, tinutukoy ang antas ng kasanayan ng mga mag-aaral sa Baitang 10 sa pag-unawa sa El Filibusterismo sa ilalim ng e-learning setup. Mahalaga ring itala ang kanilang mga kalakasan at kahinaan upang malaman kung saan nagkakaroon ng gap o kakulangan sa pagkatuto. Kasama rin sa input ang mga kasanayang itinakda ng DepEd (MELCs) at ang mga partikular na kabanata sa nobela na

Pigura 2. Balangkas Konseptuwal ng Pag-aaral
[image: ]


nangangailangan ng higit na atensyon. Sa madaling salita, ito ang nagsisilbing "diagnostics" o batayan kung bakit kinakailangang bumuo ng isang bagong kagamitang pampagtuturo.
Ang proseso ay ang aktuwal na hakbang ng pananaliksik na nahahati sa dalawang yugto. Sa palarawang yugto, isinasagawa ang pangangalap ng datos sa pamamagitan ng kuwantitatibong pamamaraan gamit ang diagnostic test at kuwalitatibong pamamaraan, ang pakikipanayam. Sinusuri dito sa pamamagitan ng estadistika at tematikong pagsusuri ang mga nakalap na impormasyon.
Sa yugto ng pagbuo, ang mga natuklasang kahinaan at mahihirap na kabanata ay ginawang batayan sa pagdidisenyo at pagsulat ng sanayang papel. Ang yugtong ito ay hindi natatapos sa pagsulat lamang; dadaan ang nabuong kagamitan sa balidasyong pangnilalaman ng mga eksperto sa wika at panitikan upang matiyak na ito ay angkop, wasto, at kontekstwalisado para sa mga mag-aaral.
Ang dulo ng pananaliksik na ito ay ang Kontekstwalisadong Sanayang Papel sa Filipino 10. Ang awtput na ito ay isang siyentipikong binuong materyales na tugon sa mga suliraning natukoy sa simula ng pag-aaral. Layunin nito na gawing mas lokalisado at madaling maunawaan ang mga kaisipan sa El Filibusterismo habang isinasaalang-alang ang digital na kapaligiran o e-learning ng mga mag-aaral. Ang tagumpay ng awtput na ito ay masusukat sa kakayahan nitong mapataas ang antas ng pag-unawa at pagpapahalaga ng mga mag-aaral sa akda ni Dr. Jose Rizal.

[bookmark: _TOC_250013]PAGLALAHAD NG SULIRANIN

Ang pangunahing layunin ng pananaliksik na ito ay ang makabuo ng

isang kontekstwalisadong sanayang papel sa Filipino 10 sa Pambansang Mataas

na Paaralan ng Agay-ayan, Purok ng Tinambac, Tanggapang Pansangay ng mga

Paaralan ng Camarines Sur, Taong-panuruan 2025-2026.

Narito ang mga tiyak na tanong na sinagot sa pag-aaral:

1. Ano ang antas ng kasanayan ng mga mag-aaral sa baitang 10 sa pag-aaral ng El Filibusterismo gamit ang e-learning?
2. Ano-ano ang kahinaan at kagalingan ng mga mag-aaral sa pag-aaral ng El Filibustersimo gamit ang e-learning?
3. Alin sa mga kabanata ng El Filibusterismo ang nangangailangan ng higit na gawain upang mapalalim ang pagkatuto?
4. Anong kagamitang pampagkatuto ang maaaring mabuo batay sa resulta ng pag-aaral?
[bookmark: _TOC_250012]Mga Asampsiyon

Kaugnay sa pag-aaral na ito, ang mananaliksik ay nagkaroon ng sumusunod na palagay:
1. Inaasahang ang antas ng kasanayan ng mga mag-aaral sa Baitang 10 sa pag-aaral ng El Filibusterismo gamit ang e-learning ay nasa katamtamang antas. Bagaman pamilyar ang mga mag-aaral sa teknolohiya, maaaring may kakulangan

pa sa kritikal na pagsusuri ng mga simbolismo at malalalim na kaisipan ng nobela kung walang sapat na gabay.
2. Ang mga mag-aaral ay magpapakita ng mataas na antas ng interes at bilis sa pagkuha ng impormasyon dahil sa interaktibong katangian ng e-learning.Maaaring maging hamon sa mga mag-aaral ang malalim na pag-unawa sa mga matatalinghagang salita at ang pag-uugnay ng mga kaganapan sa kasaysayan ng Pilipinas patungo sa kasalukuyang isyu sa pamamagitan ng purong digital na materyales.
3. May mga kabanatang tumatalakay sa pilosopiya at politika na mangangailangan ng mas masusing mga gawain at kontekstwalisadong pagsasanay upang lubos na maunawaan ng mga mag-aaral.
4. May nabuong kagamitang pamapagkatuto upang maging komntekstuwalisado ang nobelang El Filibusterismo batay sa hamon ng panahon.
[bookmark: _TOC_250011]Saklaw at Delimitasyon

Ang pananaliksik na ito ay nakatuon sa pagtataya ng antas ng kasanayan ng mga mag-aaral sa Baitang 10 ng Agay-Ayan National High School sa pag-aaral ng nobelang El Filibusterismo gamit ang e-learning sa kasalukuyang taong panuruan. Layunin ng pag-aaral na tukuyin ang mga partikular na kalakasan at kahinaan ng mga mag-aaral sa pag-unawa sa nilalaman ng nobela, gayundin ang pagtukoy sa mga kabanatang nangangailangan ng mas malalim na pagtalakay. Ang mga datos na makakalap mula sa pagsusuring ito ang magsisilbing pangunahing batayan sa pagbuo ng isang kontekstwalisadong sanayang papel sa

Filipino na idinisenyo upang mapataas ang antas ng pagkatuto at mastery ng mga mag-aaral sa nasabing akda.
Gayunpaman, ang pag-aaral na ito ay limitado lamang sa mga piling respondente mula sa Baitang 10 ng nasabing paaralan at hindi na sumasaklaw sa iba pang antas o institusyon. Ang pokus ng e-learning sa kontekstong ito ay nakatuon lamang sa epekto nito sa akademikong kasanayan ng mga mag-aaral at hindi sa teknikal na aspekto o pagbuo ng mga bagong Learning Management Systems (LMS). Bukod dito, ang bubuoing awtput ay limitado lamang sa anyo ng sanayang papel na nakabatay sa kurikulum ng Filipino 10, kung saan ang mga gawaing itatampok ay sadyang pinili para sa mga kabanatang napatunayang may higit na pangangailangan sa interbensyon.
[bookmark: _TOC_250010]KAHALAGAHAN NG PAG-AARAL

Ang pananaliksik na ito ay mahalaga upang maging patnubay ang kontekstwalisadong kagamitang pampagkatuto sa mga mag-aaral sa paglinang ng kanilang kasanayan at pagpapahalaga sa nobelang El Filibusterismo. Makakatulong ito sa:
Mag-aaral. Sila ang pangunahing makikinabang sa pag-aaral na ito. Sa pamamagitan ng kontekstwalisadong sanayang papel, higit na magiging madali at kawili-wili ang kanilang pag-unawa sa mga kabanata ng El Filibusterismo. Matutulungan din silang mapalakas ang kanilang mga kahinaan sa paggamit ng e-learning at mas mahahasa ang kanilang kritikal na pag-iisip sa pag-uugnay ng nobela sa totoong buhay.

Guro. Ang pananaliksik na ito ay magsisilbing gabay at kagamitang pampagtuturo na makababawas sa hamon ng pagtuturo ng panitikan sa digital na paraan. Mabibigyan sila ng malinaw na datos kung aling mga kabanata ang dapat bigyan ng higit na atensyon, at magkakaroon sila ng kagamitang handa nang gamitin na may kaangkupan sa antas ng kanilang mga estudyante upang higit na mapahusay ang pagkatuto at pag-unawa sa akdang pampanitikan.
Magulang. Magsisilbi itong tulay upang mas madali nilang magabayan ang kanilang mga anak sa pag-aaral sa bahay. Dahil ang sanayang papel ay kontekstwalisado, mas madaling maipaliwanag ng mga magulang ang mga konsepto gamit ang mga halimbawang pamilyar sa kanilang tahanan at komunidad, lalo na sa set-up ng e-learning.
Paaralan at Administrasyon. Ang resulta ng pag-aaral na ito ay maaaring gamitin bilang batayan sa pagbuo ng mga polisiya at programa para sa Learning Recovery Plan o pagpapaunlad ng kurikulum sa Filipino. Makatutulong ito sa paaralan na makabuo ng mga inobatibong istratehiya upang mapataas ang akademikong perpormans ng mga mag-aaral sa baitang 10.
Sa Mga Susunod na Mananaliksik. Ang pananaliksik na ito ay magsisilbing reperensya o pundasyon para sa mga susunod na pag-aaral na may kaugnayan sa e-learning at lokalisasyon ng mga kagamitang pampagtuturo. Maaari rin nilang palawigin ang pag-aaral na ito sa iba pang mga obra maestra o sa iba’t ibang antas ng baitang upang higit na mapalawak ang saklaw ng aplikasyon nito at makapagbigay ng karagdagang ambag sa pagpapabuti ng pagtuturo at pagkatuto sa larangan ng Filipino

MGA KATUTURAN NG TALAKAY

Bisa. Ang antas ng tagumpay ng isang metodo sa pagkamit ng ninanais na resulta. Ito ang kinalabasan sa pre-test ng mga mag-aaral upang malaman kung nakatulong ba ang e-learning sa kanilang pag-unawa.
E-learning. Tumutukoy ito sa paraan ng pagtuturo at pagkatuto gamit ang elektronikong teknolohiya, internet, at digital platforms tulad ng Learning Management System (LMS), online discussion, video presentation, at electronic assessment. Maaari itong isagawa sa face-to-face, online, o blended learning setup upang mapadali at mapalawak ang pagkatuto ng mga mag-aaral.
Sa pag-aaral na ito, ang e-learning ay tumutukoy sa paggamit ng mga bidyo, e-comics, online activities, PowerPoint presentation, at digital na pagsusulit sa pagtuturo ng El Filibusterismo sa mga mag-aaral ng Filipino 10.
El Filibusterismo. Ang pangalawang nobelang isinulat ni Dr. Jose Rizal na naglalayong gisingin ang damdaming makabayan ng mga Pilipino sa panahon ng Kastila.
Sa pag-aaral na ito, ang pagkatuto ng El Filibusterismo ay sinusukat batay sa antas ng pag-unawa at performans ng mga mag-aaral sa mga gawaing ibinigay sa e-learning tulad ng online quizzes, pagsusuri ng kabanata, interactive activities, at resulta ng pagsusulit.
Kagamitang Pampagtuturo. Anumang materyal na ginagamit ng guro upang mapadali at mapahusay ang proseso ng pagtuturo at pagkatuto. Ito ang papel na ginagampanan ng nabuong sanayang papel bilang suporta sa e-learning setup ng paaralan.

Kinang. Tumutukoy sa natatanging halaga, kabuluhan, o positibong epekto ng isang bagay, partikular sa pagpapahusay ng pagkatuto ng mga mag-aaral. Iniuugnay ito sa kakayahan ng isang kagamitang pampagtuturo o estratehiya na makapagbigay ng mas malinaw, makabuluhan, at kawili-wiling karanasan sa pag-aaral.
Sinusukat sa pag-aaral na ito batay sa antas ng pagiging epektibo ng kontekstwalisadong sanayang papel sa pagpapataas ng pag-unawa, interes, partisipasyon, at akademikong pagganap ng mga mag-aaral sa pag-aaral ng El Filibusterismo gamit ang e-learning.
Kontekstwalisado. Ang pag-uugnay ng kurikulum o aralin sa lokal na setting, komunidad, o karanasan ng mga mag-aaral upang maging mas makabuluhan ang pagkatuto.
Sa pag-aaral na ito, ang kontekstwalisadong sanayang papel ay tumutukoy sa nabuong output ng mananaliksik na naglalaman ng mga gawain, tanong, e-comics, pagsusuri, at aktibidad na iniuugnay ang mga paksa sa El Filibusterismo sa kasalukuyang karanasan at isyung panlipunan ng mga mag-aaral sa Filipino 10.
Pagkatuto. Ang proseso ng pagtatamo ng bagong kaalaman, kasanayan, o pag-unawa sa isang partikular na paksa. Ito ang antas ng markang nakuha o pag-unawang ipinamalas ng mga mag-aaral pagkatapos gamitin ang e-learning sa asignaturang Filipino.

Sanayang Papel. Tumutukoy ito sa kagamitang pampagtuturo na binubuo ng iba’t ibang gawain at pagsasanay upang malinang at masukat ang kaalaman at kasanayan ng mga mag-aaral.
Ito ay ginagamit upang masukat ang kakayahan ng mag-aaral sa isang aralin. Ito rin ang awtput ng pananaliksik na binuo ng mananaliksik upang magsilbing kagamitang pantulong sa pag-aaral ng El Filibusterismo.
[bookmark: _TOC_250009]MGA KAUGNAY NA LITERATURA AT PAG-AARAL

Inilalahad ang sumusunod na mga kaugnay na literatura at pag-aaral na may malaking relasyon sa kasalukuyang pananaliksik na nakabatay sa tema na maaaring tumuwang at sumalungat sa idea ng pag-aaral na ito.
MGA KAUGNAY NA LITERATURA

Ang digital literacy ay lumalampas na sa simpleng kakayahang gumamit ng teknolohiya; ito ay isang masalimuot na kasanayang intelektuwal na mahalaga sa masusing pag-unawa ng mga klasikong akdang pampanitikan tulad ng El Filibusterismo. Sa konteksto ng e-learning, ang digital literacy ay nagiging tulay upang mapadali ang interaksyon ng mga mag-aaral sa masalimuot na diskurso, simbolismo, at historikal na konteksto ng nobela. Ayon kay Mayer (2019), ang konsepto ng multimodal learning ay nagbibigay-diin sa integrasyon ng iba’t ibang anyo ng midya tulad ng bidyo, audio, at grapikong representasyon upang mapalalim ang pag-unawa ng mga mag-aaral. Sa ganitong paraan, ang mga abstraktong ideya at pahiwatig sa nobela ay nagiging mas kongkreto at mas

madaling maunawaan, lalo na para sa mga mag-aaral sa ika-sampung baitang na maaaring nahihirapan sa archaic na wika ng teksto.
Kaugnay nito, binigyang-diin nina Ng at Hockly (2021) na ang digital literacy ay hindi lamang tumutukoy sa kakayahang maghanap ng impormasyon, kundi pati na rin sa kakayahang magsuri at mag-evaluate ng kredibilidad ng mga sanggunian. Sa panahon ng malawakang paggamit ng internet, mahalaga ang kasanayang ito upang maiwasan ang maling interpretasyon o pagkalat ng disimpormasyon hinggil sa nilalaman at mensahe ng nobela. Dahil dito, ang pagpapaigting ng digital literacy ay nagiging isang mahalagang layunin sa pagdidisenyo ng mga kontekstwalisadong sanayang papel, sapagkat hinuhubog nito ang kritikal na pag-iisip ng mga mag-aaral.
Dagdag pa rito, ipinahayag ni Arinto (2016) na ang kahusayan ng mga mag-aaral sa paggamit ng Learning Management Systems (LMS) at iba pang digital na kasangkapan, gaya ng online na diksyunaryo at annotation tools, ay may direktang epekto sa kanilang motibasyon at partisipasyon sa pag-aaral. Sa pamamagitan ng mga teknolohiyang ito, nagiging mas interaktibo ang pagtalakay sa mga isyung panlipunan na binibigyang-diin sa El Filibusterismo, tulad ng katiwalian, kolonyalismo, at edukasyon. Samantala, ipinaliwanag ni Hobbs (2017) na ang digital literacy ay nagbibigay-daan sa malikhaing pagpapahayag ng mga mag-aaral, kung saan maaari nilang iugnay ang mga aral ni Rizal sa kontemporaryong konteksto sa pamamagitan ng paglikha ng blog posts, digital posters, at infographics. Ito ay nagpapakita ng mas mataas na antas ng pag-unawa dahil

naipapakita ng mga mag-aaral ang kanilang interpretasyon sa isang makabuluhang paraan.
Pinagtibay naman ni Beetham (2020) ang kahalagahan ng learner autonomy sa digital na kapaligiran. Sa pamamagitan ng paggamit ng mga hyperlinked resources sa loob ng sanayang papel, nagkakaroon ang mga mag-aaral ng kalayaan na tuklasin at balikan ang mahihirap na bahagi ng nobela ayon sa kanilang sariling bilis at pangangailangan. Ang ganitong estratehiya ay hindi lamang nagpapalalim ng pagkatuto kundi nagpapaunlad din ng responsibilidad ng mag-aaral sa sarili niyang pagkatuto.
Sa larangan naman ng kognitibong pagkatuto, binigyang-diin ni Zimmerman (2018) ang papel ng self-regulation sa paglinang ng cognitive engagement. Ang mga estratehiyang tulad ng pagbubuod, pagtatanong sa sarili, at reflektibong pag-iisip ay mahalaga upang mas mapalalim ang pag-unawa sa teksto. Gayunpaman, nagbabala si Sweller (2020) tungkol sa cognitive overload, kung saan ang labis na impormasyon ay maaaring magdulot ng kalituhan at pagbaba ng pagkatuto. Dahil dito, mahalaga ang maayos na disenyo ng sanayang papel na may malinaw na scaffolding, upang unti-unting maipakilala ang mga komplikadong elemento ng nobela.
Sa usapin ng interaktibong pagkatuto, ipinakita nina Fredricks et al. (2019) na ang paggamit ng mga mapanghamong gawain at interaktibong elemento ay nagtataguyod ng higher-order thinking skills (HOTS). Ang ganitong uri ng pagkatuto ay higit na epektibo kumpara sa tradisyunal na paraan ng pagsusulit. Sinang-ayunan ito ni Dalgarno (2021), na nagsabing ang aktibong partisipasyon

ng mga mag-aaral sa pagbuo ng kanilang sariling interpretasyon gamit ang digital tools ay nagpapataas ng antas ng pagkatuto. Alinsunod sa ICAP Framework ni Chi (2022), ang layunin ng e-learning ay gawing aktibong kalahok ang mga mag-aaral bilang mga tagalikha ng kaalaman sa halip na mga pasibong tagatanggap lamang.
Sa kabila ng mga benepisyong ito, may mga hamon pa ring kinakaharap ang implementasyon ng e-learning. Ayon kay van Deursen (2020), ang tinatawag na third-level digital divide ay tumutukoy sa hindi pantay na kakayahan ng mga mag-aaral na makinabang mula sa teknolohiya, na kadalasang dulot ng limitadong akses sa internet at kagamitan. Dagdag pa rito, tinukoy nina Wei at Chow (2020) ang cognitive isolation, kung saan nawawala ang pakiramdam ng kolaborasyon sa pagkatuto. Iminumungkahi nito ang pangangailangan na isama ang mga gawaing kolaboratibo o may interaksyon sa pamilya at komunidad sa loob ng sanayang papel.
Binanggit din ni Selwyn (2021) na ang pisikal na kapaligiran ng mag-aaral ay may malaking epekto sa kanilang konsentrasyon. Ang mga distraksyon sa bahay ay maaaring makahadlang sa epektibong pagkatuto, kaya’t ang paggamit ng micro-learning o maiikling gawain ay isang angkop na estratehiya. Samantala, ayon kina Tshabalala et al. (2021), ang technical anxiety ay maaaring makaapekto sa pagkatuto kung ang mag-aaral ay mas nakatuon sa teknikal na aspekto kaysa sa nilalaman. Sa huli, binigyang-diin ni Livingstone (2020) ang kahalagahan ng suporta ng magulang sa paggamit ng teknolohiya. Ang pagsasama ng mga

elementong tulad ng Parent-Student Dialogue sa sanayang papel ay makatutulong upang mapalakas ang ugnayan ng tahanan at paaralan sa proseso ng pagkatuto. Sa kabuoan, ipinapakita ng mga kaugnay na literatura na ang e-learning,
na sinusuportahan ng mataas na antas ng digital literacy, ay may malaking potensyal sa pagpapalalim ng pag-unawa ng mga mag-aaral sa El Filibusterismo. Gayunpaman, kinakailangan ang maingat na disenyo ng mga kontekstwalisadong sanayang papel upang matugunan ang parehong pedagogikal na pangangailangan at sosyo-teknikal na hamon ng mga mag-aaral. Mahalaga ring isaalang-alang ang kanilang antas ng kahandaan sa paggamit ng teknolohiya, akses sa mga digital na kagamitan, at iba’t ibang estilo ng pagkatuto upang matiyak ang mas epektibo at inklusibong karanasan sa pag-aaral.
MGA KAUGNAY NA PAG-AARAL

Ang digital literacy ay kinikilala sa kontemporaryong edukasyon bilang isang pundamental na kasanayan na hindi lamang teknikal kundi intelektuwal at kritikal, lalo na sa pag-aaral ng panitikan gaya ng El Filibusterismo. Sa konteksto ng e-learning, ito ay nagsisilbing tulay upang mapalalim ang pag-unawa ng mga mag-aaral sa masalimuot na nilalaman ng akda ni Rizal. Ayon kay Reyes (2018), ang digital literacy ay hindi limitado sa paggamit ng mga gadget o aplikasyon; bagkus, ito ay ang kakayahang magsuri, maghambing, at mag-validate ng impormasyon mula sa iba’t ibang online na sanggunian. Sa pamamagitan ng paggamit ng mga digital archives, online annotations, at hypertexts, nagiging mas madali para sa mga mag-aaral na tuklasin ang mga simbolismo, tauhan, at historikal na konteksto ng nobela. Dahil dito, ang digital literacy ay nagiging

mahalagang kasangkapan upang mapalawak ang interpretatibong kakayahan ng mga mag-aaral.
Pinagtibay nina Buan at Laguda (2020) ang kahalagahan ng integrasyon ng teknolohiya sa pagkatuto sa kanilang pag-aaral kung saan natuklasan na ang mga mag-aaral sa Baitang 10 ay nagpakita ng mas mataas na antas ng pag-unawa sa mga tunggalian at temang panlipunan ng nobela kapag ang mga sanayang papel ay nilagyan ng interaktibong elemento gaya ng QR codes, video clips, at iba pang multimedia resources. Ang ganitong estratehiya ay umaayon sa prinsipyo ng multimodal learning, kung saan ang kombinasyon ng teksto, tunog, at biswal ay nagpapahusay sa retensiyon at komprehensiyon.
Gayunpaman, nagbigay-babala si Castillo (2021) na ang kakulangan sa digital literacy ay maaaring magdulot ng mababaw na pagkatuto. Sa halip na magsagawa ng masusing pagsusuri, ang ilang mag-aaral ay umaasa sa mga buod at pre-processed na impormasyon mula sa internet, na nagreresulta sa tinatawag na “copy-paste culture.” Ito ay nagiging hadlang sa paglinang ng kritikal na pag-iisip at malalim na pag-unawa sa orihinal na teksto.
Kaugnay nito, binigyang-diin ni Garcia (2019) ang konsepto ng kontekstuwalisasyon bilang mahalagang pedagogikal na estratehiya sa pagtuturo ng El Filibusterismo. Sa pamamagitan ng pag-uugnay ng mga isyung panlipunan sa nobela tulad ng korapsiyon, kolonyalismo, at kawalang-katarungan sa mga kasalukuyang balita at isyung matatagpuan online, nagiging mas makabuluhan at relatibo ang pagkatuto para sa mga mag-aaral. Dagdag pa rito, ipinaliwanag ni San Juan (2022) na ang paglipat mula sa tradisyonal na papel patungo sa digital

na plataporma ay nangangailangan ng balanseng disenyo. Mahalaga ang integrasyon ng tradisyonal na pagbabasa at modernong pagtatasa gaya ng online discussion forums, blogs, at reflective journals upang matiyak ang holistikong pagkatuto.
Sa aspekto ng kognitibong pakikilahok, mahalaga ang disenyo ng mga gawaing pampagkatuto upang mapanatili ang interes at lalim ng pag-iisip ng mga mag-aaral. Ayon sa Self-Regulated Learning (SRL) na tinalakay ni Panadero (2017), ang mga mag-aaral ay mas nagiging epektibong tagapagkatuto kapag sila ay may kakayahang pamahalaan ang kanilang oras, magtakda ng layunin, at magsagawa ng refleksyon sa kanilang natutuhan. Ang paggamit ng mga reflection logs at self-assessment tools sa e-learning modules ay nakatutulong upang mapalalim ang kanilang metacognitive skills. Sinang-ayunan ito nina Al-Mamun, Lawrie, at Wright (2022), na nagsabing ang paggamit ng mga tanong na “Bakit?” at “Paano?” sa mga gawain ay nag-uudyok sa mga mag-aaral na gamitin ang kanilang higher-order thinking skills (HOTS), sa halip na umasa lamang sa memorisasyon.
Upang maiwasan ang cognitive overload, iminungkahi ni Mayer (2020) ang paggamit ng mga infographics, chunked content, at organisadong presentasyon ng impormasyon, alinsunod sa Multimedia Learning Theory. Ang ganitong disenyo ay tumutulong upang hindi mabigatan ang isip ng mag-aaral sa dami ng impormasyon, lalo na sa pag-aaral ng isang komplikadong nobela tulad ng El Filibusterismo. Dagdag pa rito, binanggit nina Scardamalia at Bereiter (2021) na ang kolaboratibong pagkatuto sa pamamagitan ng online discussion forums ay

nagpapataas ng antas ng knowledge building, kung saan ang mga mag-aaral ay aktibong nakikibahagi sa pagpapalitan ng ideya at interpretasyon. Samantala, ipinaliwanag nina Kim at Belland (2020) ang kahalagahan ng scaffolding, kung saan ang mga gabay at suporta ay unti-unting inaalis habang lumalalim ang kakayahan ng mag-aaral, mula sa simpleng pag-unawa sa bokabularyo hanggang sa kritikal na pagsusuri ng tema at simbolismo.
Sa kabila ng mga benepisyo ng e-learning, hindi maikakaila ang mga hamong kinakaharap sa implementasyon nito. Ayon kina Rotas at Cahapay (2020), ang digital divide ay isang malaking suliranin, lalo na sa mga bansang may hindi pantay na akses sa teknolohiya. Ang kakulangan sa internet connectivity at gadget ay nagreresulta sa social stratification, kung saan ang mga mag-aaral na may limitadong resources ay nahuhuli sa pagkatuto. Dagdag pa rito, binigyang-diin nina Wang at Li (2019) ang konsepto ng technostress, na tumutukoy sa stress o anxiety na dulot ng paggamit ng komplikadong digital platforms. Ang ganitong sitwasyon ay maaaring magpababa ng pokus ng mag-aaral sa nilalaman ng aralin. Kaugnay nito, ipinaliwanag nina Mishra at Koehler (2006) sa kanilang TPACK Framework na ang epektibong integrasyon ng teknolohiya sa pagtuturo ay nakasalalay sa balanseng ugnayan ng teknolohikal, pedagogikal, at content knowledge. Kung hindi user-friendly ang disenyo ng materyales, maaaring mawala ang atensyon ng mag-aaral sa mismong mensahe ng akdang pampanitikan. Panghuli, binigyang-diin nina Khalil et al. (2020) ang impluwensya ng pisikal na kapaligiran sa pagkatuto. Ang mga distraksyon sa tahanan, tulad ng ingay at
gawaing bahay, ay maaaring makahadlang sa malalim na pag-unawa sa nobela.
[image: ]25



Bilang tugon sa mga hamong ito, iminungkahi ng mga literaturang nabanggit na ang mga kontekstwalisadong sanayang papel ay dapat maging inklusibo at adaptable. Kabilang dito ang pagiging offline-friendly ng mga materyales, paggamit ng malinaw at simpleng instruksyon, at paglalapat ng chunking o paghahati ng mga gawain sa mas maliliit na bahagi. Sa ganitong paraan, napapanatili ang konsentrasyon at pakikilahok ng mga mag-aaral sa kabila ng iba’t ibang sosyo-teknikal na limitasyon.
Sa kabuoan, ipinapakita ng mga nalikom na babasahin na ang digital literacy, kapag epektibong naisasama sa e-learning, ay may malaking potensyal na mapalalim ang pagkatuto ng El Filibusterismo. Gayunpaman, kinakailangan ang maingat, balansyado, at kontekstwalisadong disenyo ng mga kagamitang pampagkatuto upang matiyak na ang teknolohiya ay nagsisilbing kasangkapan sa pagkatuto at hindi hadlang dito.
[bookmark: _TOC_250008]SINTESIS NG ESTADO NG PAG-AARAL

Sa pangkalahatan, ang mga kaugnay na literatura at pag-aaral ay nagpapakita ng malinaw na pagkakaisa sa pananaw na ang digital literacy ay isang mahalagang salik sa epektibong pagkatuto ng El Filibusterismo sa konteksto ng e-learning. Binibigyang-diin ng mga literatura na ang digital literacy ay hindi lamang teknikal na kasanayan kundi isang mataas na antas ng kakayahang kognitibo at kritikal na nagagamit sa pagsusuri ng teksto, partikular sa pag-unawa ng simbolismo, historikal na konteksto, at temang panlipunan ng nobela (Mayer, 2019; Ng & Hockly, 2021; Reyes, 2018). Sa pamamagitan ng multimodal learning

at paggamit ng digital archives at multimedia resources, napapadali ang pagproseso ng komplikadong nilalaman ng akda, na nagreresulta sa mas mataas na antas ng pag-unawa ng mga mag-aaral (Buan & Laguda, 2020).
Higit pa rito, kapuwa binibigyang-diin ng literatura at pag-aaral ang kahalagahan ng interaktibo at kontekstwalisadong disenyo ng mga kagamitang pampagkatuto. Ang paggamit ng mga digital tools tulad ng LMS, online forums, blogs, at infographics ay hindi lamang nagpapataas ng motibasyon ng mga mag-aaral kundi nagpapalalim din ng kanilang pakikilahok at interpretasyon sa teksto (Arinto, 2016; Hobbs, 2017; San Juan, 2022).
Kaugnay nito, ang kontekstuwalisasyon ng mga isyu sa nobela tungo sa kasalukuyang lipunan ay napatunayang epektibo sa pagpapalakas ng makabuluhang pagkatuto (Garcia, 2019). Gayundin, ang integrasyon ng learner autonomy at self-regulated learning ay nagpapakita na ang mga mag-aaral ay mas nagiging aktibo at responsable sa kanilang sariling pagkatuto kapag sila ay binibigyan ng kalayaan at gabay sa paggamit ng digital na kapaligiran (Beetham, 2020; Panadero, 2017).
Sa usapin naman ng kognitibong pagkatuto, lumilitaw na mahalaga ang maingat na disenyo ng mga gawain upang mapanatili ang cognitive engagement at maiwasan ang cognitive overload. Ang paggamit ng scaffolding, chunking, at multimodal na presentasyon ng impormasyon ay nakatutulong upang mas mapadali ang pag-unawa sa komplikadong nilalaman ng nobela (Sweller, 2020; Mayer, 2020; Kim & Belland, 2020). Bukod dito, ang paggamit ng mga tanong na nagpapalalim ng pag-iisip at kolaboratibong gawain ay nagtataguyod ng higher-

order thinking skills at knowledge building sa mga mag-aaral (Fredricks et al., 2019; Scardamalia & Bereiter, 2021; Al-Mamun et al., 2022; Chi, 2022).
Gayunpaman, kapuwa kinikilala ng mga literatura at pag-aaral ang mga hamon sa implementasyon ng e-learning. Kabilang dito ang digital divide, technostress, cognitive isolation, at mga distraksyon sa pisikal na kapaligiran ng mag-aaral, na maaaring makaapekto sa kanilang pagkatuto (van Deursen, 2020; Rotas & Cahapay, 2020; Wang & Li, 2019; Wei & Chow, 2020; Khalil et al., 2020). Dagdag pa rito, ang kakulangan sa digital literacy ay maaaring magresulta sa mababaw na pagkatuto at pag-asa sa hindi mapagkakatiwalaang sanggunian (Castillo, 2021). Dahil dito, binibigyang-diin ng mga pag-aaral ang pangangailangan ng inklusibo, user-friendly, at kontekstwalisadong disenyo ng mga sanayang papel na maaaring magamit kahit sa limitadong akses sa teknolohiya (Mishra & Koehler, 2006).
Sa pangkalahatan, ipinapakita ng kalagayan ng pag-aaral na ang e-learning na nakabatay sa mataas na antas ng digital literacy ay may malaking potensyal sa pagpapalalim ng pagkatuto ng El Filibusterismo. Subalit, may umiiral na puwang sa pagitan ng potensyal na ito at ng aktuwal na implementasyon, lalo na sa pagdidisenyo ng mga kontekstwalisadong sanayang papel na sabay na tumutugon sa pedagogikal, kognitibo, at sosyo-teknikal na pangangailangan ng mga mag-aaral. Dahil dito, kinakailangan ang mas sistematikong pagbuo ng mga kagamitang pampagkatuto na hindi lamang teknolohikal na inobatibo kundi pedagohikal na makabuluhan at kontekstuwal na angkop sa kalagayan ng mga mag-aaral.
[image: ]28



[bookmark: _TOC_250007]HUGPONG NG PAG-AARAL

Mababatid na ang digital literacy ay isang mahalagang pundasyon sa epektibong pagkatuto ng El Filibusterismo sa konteksto ng e-learning. Ipinapakita ng mga idea na ang kakayahang ito ay hindi lamang nakatuon sa teknikal na paggamit ng teknolohiya, kundi higit sa lahat sa kritikal at analitikal na pagproseso ng impormasyon na mahalaga sa pag-unawa sa masalimuot na simbolismo, tema, at historikal na konteksto ng nobela. Sa pamamagitan ng integrasyon ng multimodal na pamamaraan at iba’t ibang digital na kasangkapan, nagiging mas malinaw at makabuluhan ang pagkatuto ng mga mag-aaral, lalo na sa pagharap sa mga hamon ng archaic na wika at komplikadong banghay.
Makikita rin sa mga pag-aaral na ang paggamit ng interaktibong elemento at kontekstwalisadong mga gawain ay nagpapataas ng antas ng partisipasyon, motibasyon, at pag-unawa ng mga mag-aaral. Ang pag-uugnay ng nilalaman ng nobela sa kasalukuyang isyung panlipunan, gayundin ang paggamit ng mga digital platforms tulad ng online forums, blogs, at multimedia resources, ay nagiging daan upang mapalalim ang interpretasyon at kritikal na pag-iisip. Kasabay nito, ang pagbibigay-diin sa learner autonomy at self-regulated learning ay nagpapakita na mas nagiging epektibo ang pagkatuto kapag ang mga mag-aaral ay aktibong nakikilahok at may kontrol sa kanilang sariling proseso ng pagkatuto.
Sa aspektong kognitibo, binibigyang-halaga ang maingat na disenyo ng mga kagamitang pampagkatuto upang mapanatili ang cognitive engagement at maiwasan ang labis na pagkapagod ng isip. Ang paggamit ng scaffolding, chunking, at organisadong presentasyon ng impormasyon ay napatunayang

epektibo sa pagpapadali ng pag-unawa sa komplikadong nilalaman ng nobela. Gayundin, ang kolaboratibong pagkatuto at paggamit ng mga gawaing humahamon sa mas mataas na antas ng pag-iisip ay nagtataguyod ng mas malalim at makabuluhang pagkatuto.
Gayunpaman, kinikilala sa mga pag-aaral ang mga hamon sa e-learning, tulad ng limitadong akses sa teknolohiya, teknikal na suliranin, kakulangan sa suporta, at mga distraksyon sa kapaligiran. Dahil dito, mahalaga ang pagbuo ng mga kontekstwalisadong sanayang papel na inklusibo at angkop sa pangangailangan ng mga mag-aaral.
Sa kabuoan, pinatutunayan ng mga pag-aaral na ang e-learning at mataas na antas ng digital literacy ay nakatutulong sa pagpapalalim ng pag-unawa sa El Filibusterismo. Gayunpaman, mahalaga pa rin ang maingat na pagdidisenyo ng mga kagamitang pampagkatuto upang matiyak ang epektibong paggamit ng teknolohiya.

KABANATA II


METODOLOHIYA34


Inilahad sa kabanatang ito ang mga kaparaanang ginamit sa pananaliksik, kabilang ang disenyo ng pag-aaral, mga respondente, at mga pamamaraan sa pangangalap ng datos. Tinalakay din ang paraan ng pangangalap ng datos, at ginamit na paraan na kinakailangan upang masuri at maunawaan ang pag-aaral na ito.
DISENYO NG PAG-AARAL

Ang pananaliksik na ito ay gumamit ng Developmental Research Design upang parehong mailarawan ang kasalukuyang kalagayan ng pagkatuto ng mga mag-aaral at makabuo ng angkop na kagamitang pampagkatuto. Sa bahaging deskriptibo, tutukuyin ang antas ng kasanayan, kalakasan, kahinaan, at mga kabanatang nangangailangan ng interbensiyon sa pamamagitan ng pagtataya at item analysis na susuriin gamit ang mean, bahagdan, at frequency ranking.
Sa bahaging developmental, gagamitin ang mga natukoy na datos bilang batayan sa pagdisenyo at pagbuo ng kontekstwalisadong sanayang papel na nakatuon sa pangangailangan ng mga mag-aaral at isasailalim sa balidasyon gamit ang rubrik at weighted mean. Isasagawa ang pag-aaral sa pamamagitan ng mixed methods kung saan mangingibabaw ang kuwantitatibong datos mula sa pagtataya, habang ang kuwalitatibong datos mula sa open-ended na tanong o panayam ay gagamitin upang mapalalim ang pag-unawa sa dahilan ng kanilang kahinaan at kalakasan. Sa kabuoan, ang disenyong ito ay nagtitiyak ng



sistematikong pagsusuri at pagbuo ng isang epektibo, kontekstwalisado, at angkop na sanayang papel para sa pagkatuto ng El Filibusterismo.
MGA RESPONDENTE

Ang mga respondente ng pag-aaral ay binubuo ng 22 na mga mag-aaral sa Baitang 10 na kasalukuyang nag-aaral ng El Filibusterismo sa asignaturang Filipino sa Pambansang Mataas na Paaralan ng Agay-ayan bayan ng Tinambac, Camarines Sur. Sila ang napiling kalahok sapagkat sila ang direktang makikinabang at makapagbibigay ng makabuluhang datos hinggil sa kanilang antas ng pagkatuto, karanasan sa e-learning, at pangangailangan sa pagbuo ng kontekstwalisadong sanayang papel.
Sa paraan ng pagpili, gagamit ang mananaliksik ng ng total enumeration at purposive sampling, ang ganitong paraan ng pagpili ay angkop sa disenyo ng pananaliksik sapagkat tinitiyak nito na ang makakalap na mga datos ay mula sa lahat na mga mag-aaral o indibidwal sa Baitang 10 na may sapat na karanasan at kaalaman sa paksang sinusuri. Sa kabilang banda, ang mga gurong kalahok para sa balidasyon ay pipiliin batay sa kanilang espesyalisasyon sa pagtuturo ng Filipino at karanasan sa pagbuo o pagsusuri ng kagamitang pampagkatuto upang matiyak ang kalidad at kaangkupan ng binuong materyal.
PARAAN NG PANGANGALAP NG DATOS

Isinagawa ang pangangalap ng datos alinsunod sa sistematiko at komprehensibong pagkuha ng impormasyon. Sa unang yugto, humingi ng

pahintulot ang mananaliksik mula sa pamunuan ng paaralan at mga gurong tagapagturo ng Filipino upang maisagawa ang pag-aaral sa mga piling respondente. Matapos nito, isinagawa ang deskriptibong bahagi sa pamamagitan ng pagbibigay ng pre-test o diagnostic test upang masukat ang antas ng kasanayan ng mga mag-aaral sa pag-unawa sa El Filibusterismo. Isinagawa rin ang item analysis sa mga pagsusulit upang matukoy ang mga bahagi ng aralin na madalas na nagiging sanhi ng kamalian, gayundin ang paggamit ng open-ended na mga tanong o maikling panayam upang makuha ang mas malalim na paliwanag sa kanilang mga sagot.
PAMANTAYAN SA PAGSUSURI

Matapos makalap ang mga datos, isinagawa ang pagsusuri upang matukoy ang mga pangunahing pangangailangan ng mga mag-aaral. Ang mga natuklasan mula sa deskriptibong yugto ang naging batayan sa ikalawang yugto ng pananaliksik, ang developmental phase, kung saan idinisenyo at binuo ang kontekstwalisadong sanayang papel na nakaangkla sa mga natukoy na kahinaan, kalakasan, at mahihirap na kabanata ng nobela. Pagkatapos mabuo, ang sanayang papel ay isinailalim sa balidasyon ng mga eksperto, partikular ang mga guro sa Filipino, gamit ang isang validation rubric upang matiyak ang kaangkupan, nilalaman, organisasyon, at bisa ng materyal. Sa kabuoan, ang pangangalap ng datos ay isinagawa sa paraang sunod-sunod at lohikal, mula sa pagtukoy ng pangangailangan hanggang sa pagbuo at pagpapatibay ng isang epektibong kagamitang pampagkatuto.

Ang suplementaryong kagamitan ay inihanda batay sa mga resulta ng pre-test at item analysis upang matiyak na tumutugon ito sa pangangailangan ng mga mag-aaral sa pag-unawa sa El Filibusterismo. Batay sa mga natukoy na kahinaan, kalakasan, at mahihirap na kabanata, binuo ang kontekstwalisadong sanayang papel na naglalaman ng mga gawaing nakaayos mula sa payak hanggang sa mas mataas na antas ng pag-iisip. Isinama rin ang mga interaktibong elemento tulad ng gabay na tanong at graphic organizers, at tiniyak na ang mga gawain ay maaaring gamitin sa parehong online at offline na paraan. Gumamit nang malinaw na pagtuturo at kontekstuwalisasyon upang maging mas madaling maunawaan ang mga aralin. Matapos mabuo, ang kagamitan ay isinailalim sa balidasyon ng mga eksperto gamit ang rubrik, at ang kanilang mga mungkahi ay isinama sa rebisyon upang mapabuti ang kalidad at pagiging epektibo ng sanayang papel.

Upang maging organisado, sistematiko, at siyentipiko ang pagsusuri at interpretasyon ng mga nakalap na datos, ang mga sumusunod na istadistikang kagamitan ay gagamitin sa pag-aaral na ito:
Bahagdan. Gagamitin ang bahagdan upang mailarawan ang demograpikong propayl o distribusyon ng mga respondente, gayundin ang distribusyon ng mga tamang sagot sa ginawang item analysis.
[image: ]37



[image: ]Mean. Gagamitin ang mean upang makuha ang pangkalahatang antas ng kasanayan ng mga mag-aaral sa Baitang 10 sa kanilang pre-test o diagnostic test bago at matapos ang paggamit ng e-learning sa El Filibusterismo.


Frequency at Ranking. Ang kagamitang ito ay gagamitin upang matukoy at maihanay ang mga kabanata sa El Filibusterismo na may pinakamataas na bilang ng mga mag-aaral na nagkamali. Ito ang magsisilbing pangunahing batayan kung aling mga kabanata ang nangangailangan ng interbensyon at pagbuo ng kontekstwalisadong sanayang papel.

KABANATA III39


E-LEARNING SA PAGKATUTO NG EL FILIBUSTERSIMO: BATAYAN SA PAGBUO NG KONTEKSTWALISADONG SANAYANG PAPEL
SA FILIPINO 10


Sa bahaging ito, inilalahad at sinusuri ang mga nakalap na datos kaugnay ng paggamit ng e-learning sa pagkatuto ng El Filibusterismo ng mga mag-aaral sa Filipino 10. Ipinapakita rito ang antas ng pag-unawa, pakikilahok, at pagtanggap ng mga mag-aaral sa nasabing makabagong paraan ng pagkatuto. Layunin ng presentasyong ito na matukoy ang mga mahahalagang salik na nakaaapekto sa kanilang pagkatuto upang magsilbing batayan sa pagbuo ng isang kontekstwalisadong sanayang papel na higit na angkop at makabuluhan sa kanilang karanasan at pangangailangan.
ANTAS NG KASANAYAN NG MGA MAG-AARAL SA BAITANG 10 SA PAG-AARAL NG EL FILIBUSTERISMO GAMIT ANG E-LEARNING

Ipinapakita sa talahanayan 1 ang antas ng kasanayan ng mga mag-aaral sa Baitang 10 sa pag-aaral ng El Filibusterismo gamit ang e-learning. Batay sa resulta, nakapagtala ang Kabanata 1 ng pinakamataas na mean na 87.00 na may interpretasyong Mas Mahusay. Samantala, ang Kabanata 2 ay nagtamo ng pinakamababang mean na 72.00 na may interpretasyong Di Mahusay. Bukod dito, ito ng kahingian ng mas mataas na antas ng pag-iisip at mas malalim na pagsusuri sa mga usaping panlipunan tulad ng korapsiyon at mabagal na pag-unlad. Ang Kabanata 3 at Kabanata 5 ay kapuwa nakakuha ng mean na 78.00 na may interpretasyong Di Gaanong Mahusay. Gayundin, ang Kabanata 4 ay nagtamo ng

Talahanayan 1

Antas ng Kasanayan ng mga Mag-aaral sa El Filibusterismo Gamit ang E-learning


	Mga Kabanata
	Mga Tiyak na Kasanayan
	Mean
	Interpretasyon

	

Kabanata 1
	Natutukoy ang mga personal na damdamin at tungkuling panlipunan sa pamamagitan ng pagsusuri sa mga diskriminasyon at pagpapahalagang moral sa akda.
	

87.00
	

MM

	

Kabanata 2
	Nakabubuo ng kritikal na pananaw tungkol sa sistema ng pamahalaan at hustisya sa Pilipinas hango sa mga usapin ng korapsyon at mabagal na pag-unlad.
	

72.00
	

DM

	

Kabanata 3
	Naipaliliwanag ang unibersal na tema ng pananamantala at pag-aalsa na nagaganap sa iba’t ibang panig ng mundo.
	

78.00
	

DGM

	
Kabanata 4
	Nasusuri ang ugnayan ng tao sa kanyang lipunan at ang epekto ng mga institusyon sa indibidwal na karapatan.
	
75.00
	
DGM

	
Kabanata 5
	Naipaliliwanag ang mga desisyon, damdamin, at moralidad ng tauhan sa harap ng matinding pagsubok o krisis.
	
78.00
	
DGM

	
	KABUOAN
	78.00
	DGM




Interpretasyon:
91-100	Napakahusay (N)
85-90	Mas Mahusay (MM)
80-84	Mahusay (M)
75-79	Di Gaanong Mahusay (DGM)
74-Pababa	Di Mahusay (DM)

mean na 75.00 na may interpretasyong Di Gaanong Mahusay. Sa kabuoan, nagtala ang pag-aaral ng mean na 78.00 na nangangahulugang Di Gaanong Mahusay
Mahihinuha mula sa resulta na nahirapan ang mga mag-aaral sa pagbuo ng kritikal na pananaw hinggil sa sistema ng pamahalaan at hustisya sa Pilipinas. Ipinahihiwatig din na kinakailangan ng higit na angkop at kontekstwalisadong gawain sa e-learning upang higit na malinang ang kakayahang kritikal ng mga mag-aaral. Mababatid din na may sapat na pag-unawa ang mga mag-aaral sa mga temang may kaugnayan sa pananamantala, pag-aalsa, desisyon, damdamin, at moralidad ng mga tauhan, subalit nangangailangan pa ng pagpapalalim upang higit na mapaunlad ang kanilang pagkatuto.
Ipinapakita rin na mahusay na natutukoy ng mga mag-aaral ang mga personal na damdamin at tungkuling panlipunan sa pamamagitan ng pagsusuri sa diskriminasyon at pagpapahalagang moral sa akda. Maaaring naging mabisa ang paggamit ng e-learning sa pagpapalalim ng pag-unawa ng mga mag-aaral sa mga isyung may kaugnayan sa karanasan at damdaming personal sapagkat mas madali nilang naiuugnay ito sa kanilang sariling buhay at karanasan.
Sa pangkalahatan, nangangahulugan ang mga datos na ang paggamit ng e-learning sa pag-aaral ng El Filibusterismo ay nakatutulong sa paglinang ng kasanayan ng mga mag-aaral, ngunit kinakailangan pa ng mas interaktibo, makabuluhan, at kontekstwalisadong mga gawain upang higit na mapaangat ang antas ng kanilang pag-unawa at kritikal na pagsusuri sa akda. Ipinahihiwatig din ng resulta na mahalagang pagtuunan ng pansin ang mga araling nangangailangan
[image: ]41



ng mas mataas na antas ng analisis at pagninilay upang maging mas epektibo ang pagkatuto sa pamamagitan ng e-learning.
Nagkakaisa ang mga mag-aaral sa pagpapahayag na mas nagiging buhay at madaling unawain ang El Filibusterismo dahil sa e-learning. Ang mga biswal na estratehiya tulad ng panonood ng video at pagbabasa ng e-comics na ang nakikita nilang pinakakomportableng paraan ng pag-aaral. Ang ganitong set-up ay nagpapaunlad sa kanilang kakayahang mag-analisa ng mga pahiwatig at simbolo sa tulong ng mga impormasyon sa internet. Sa usapin ng interaksiyon, nagiging mapagnilay (reflective) ang mga mag-aaral dahil ang digital environment ay nagbibigay sa kanila ng panahong mag-isip nang kritikal bago sumali sa diskusiyon.
Sa kabila ng mga kagandahang ito, lumitaw sa panayam na ang e-learning ay isang double-blade. Madalas na maagaw ang atensyon ng mga bata ng iba't ibang abala online, na nagiging sanhi ng pagkawala ng kanilang pokus. Nakararanas din sila ng pangangapa kapag walang guro na agad sumasagot sa kanilang mga kalituhan sa malalalim na talasalitaan. Binigyang-diin din na ang kanilang kahinaan ay nasa mataas na antas ng pag-iisip dahil nahihirapan silang mag-analisa ng tunggalian at teorya. Ang lahat ng ito ay lalo pang nagiging pabigat kapag sumasabay ang mga suliranin sa signal ng internet at kawalan ng angkop na kagamitang digital.
Ang masusing pagsusuri bilang pag-uugnay ng kuwantitatibong datos tungo sa isinagawang panayam sa mga mag-aaral ay mababatid sa antas ng kasanayan ng mga mag-aaral sa asignaturang El Filibusterismo gamit ang e-

learning platform na naglalantad ng isang malaking agwat sa pagitan ng literal na pag-unawa sa mga kaisipan at ng kritikal na aplikasyon nito sa mas malalalim na isyung panlipunan. Sa pangkalahatan, ang nakuhang kabuoang mean na 78.00 ay nagpapahiwatig na bagama't may pundasyon na ang mga mag-aaral sa mga pangunahing konsepto ng nobela, hindi pa rin sapat ang kasalukuyang pamamaraan upang iangat sila sa isang mataas na antas ng kritikal na pag-iisip.
Makikita ang matinding kaibahan sa pagitan ng Kabanata 1 at ng Kabanata 2 dahil ang trend na ito ay nagpapakita na mas madaling pinoproseso ng mga mag-aaral ang mga aralin kapag ito ay nakatutok sa personal na damdamin at tungkuling panlipunan sa pamamagitan ng pagsusuri sa diskriminasyon. Ayon sa kanilang panayam, madali nilang naiuugnay sa mga isyung nararanasan sa kasalukuyang komunidad. Sa kabilang banda, labis silang nahihirapan kapag ang kasanayan ay nangangailangan na ng kritikal na pananaw tungkol sa sistema ng pamahalaan at korapsiyon na siyang tuon ng Kabanata 2.
Ang mababang marka sa Kabanata 2 ay direktang sinusuportahan at ipinaliliwanag ng suplementaryong panayam mula sa mga panayam sa mag-aaral. Ayon sa kanila, ang kasalukuyang e-learning materials ay nakapokus lamang sa e-comics at videos na madalas ay nagpapakita ng kakulangan sa pagpapaliwanag sa mga mahihirap na bahagi, partikular na ang mga malalalim na simbolismong itinanim ni Rizal. Ipinapakita nito na ang mga pasibong materyales sa e-learning ay may limitasyon pagdating sa pagtalakay sa mga abstrak at politikal na konsepto. Bukod dito, lumalabas sa pag-aaral na ang pinakamalaking hadlang sa pagkatuto ng mga mag-aaral ay hindi ang teknikal na aspekto tulad ng internet o

gadgets, kundi ang hadlang dulot ng wika. Ang paggamit ng malalim na salita sa Filipino at Espanyol sa akda ay nagiging hadlang upang maunawaan ang unibersal na tema ng pananamantala at ang ugnayan ng tao sa institusyon. Dahil dito, napipilitan ang mga mag-aaral na ulit-ulitin ang pagbasa o panonood, na nagiging sanhi ng pagbagal ng kanilang pag-unawa.
Bilang tugon at rekomendasyon upang matugunan ang pananatili ng mga marka sa katamtamang antas na ipinapanawagan ng mga mag-aaral ang isang mahalagang pagbabago sa pedagohiya o paraan ng pagtuturo. Mayroong malakas na konsensus sa panayam na nangangailangan sila ng kombinasyon ng blended learning na isang estratehiya na pinagsasama ang synchronous na interaksiyon tulad ng chat at video discussions kasama ang guro at kaklase at asynchronous o self-paced na mga gawain.
Ang ganitong set-up ay nagbibigay-daan sa agarang paglilinaw sa mahihirap na bahagi habang pinapanatili ang kalayaan ng mag-aaral na mag-aral sa sarili nilang bilis. Bukod dito, ang mariing kahilingan para sa mga interaktibong gawain gaya ng online quizzes, educational games, at karagdagang mga sanayang papel ay nagpapahiwatig na ang mga mag-aaral ngayon ay naghahanap ng aktibong pakikilahok upang mas maging masaya, madali, at epektibo ang pag-unawa sa obra maestra ni Rizal. Samakatuwid, upang maitaas ang pangkalahatang antas ng kasanayan, kinakailangang rebisahin ang e-learning platform upang maging mas interaktibo, may gabay ng guro, at higit sa lahat, nakakonteksto sa mga napapanahong isyu ng lipunan.

Maaaring iugnay sa literatura nina Mayer (2019) at Hobbs (2017). Ayon kay Mayer (2019), ang multimodal learning na gumagamit ng video, audio, at grapikong presentasyon ay nakatutulong upang maging kongkreto at madaling maunawaan ang mga abstraktong konsepto sa akdang pampanitikan. Kaugnay nito, ipinakita sa datos na naging mataas ang kakayahan ng mga mag-aaral sa pagsusuri ng diskriminasyon at pagpapahalagang moral, na maaaring dulot ng pagiging interaktibo at biswal ng e-learning materials.
Pinagtibay naman ito ni Hobbs (2017), na nagsasabing ang digital literacy ay nagbibigay-daan sa malikhaing pagpapahayag at mas personal na interpretasyon ng mga aral ng akda. Dahil ang kasanayan sa Kabanata 1 ay nakatuon sa damdamin at pagpapahalaga, naging mas madali para sa mga mag-aaral na maiugnay ito sa kanilang sariling karanasan sa tulong ng teknolohiya.
Samantala, ang idea nina Castillo (2021), Sweller (2020), at Wei at Chow (2020). Ayon kay Castillo (2021) na nagsasaad ng kakulangan sa digital literacy ay maaaring magdulot ng mababaw na pagkatuto kung saan umaasa lamang ang mga mag-aaral sa buod o simpleng impormasyon mula sa internet sa halip na masusing pagsusuri. Makikita ito sa kahinaan ng mga mag-aaral sa pagbuo ng kritikal na pananaw hinggil sa korapsiyon at sistema ng hustisya.
Kaugnay nito, binigyang-diin ni Sweller (2020) ang konsepto ng cognitive overload, kung saan ang sobrang impormasyon at komplikadong konsepto ay nagiging sanhi ng kalituhan at mababang pagkatuto. Dahil ang Kabanata 2 ay nangangailangan ng mataas na antas ng kritikal na pag-iisip, maaaring hindi naging sapat ang disenyo ng e-learning activities upang malinang ito. Sinang-

ayunan din nina Wei at Chow (2020) na ang cognitive isolation sa online learning ay nakaaapekto sa mas malalim na diskurso at kolaborasyon, na mahalaga sana sa pagsusuri ng mga isyung panlipunan at pampolitika.
Mababatid din ang tinuran nina Fredricks et al. (2019), Dalgarno (2021), at Panadero (2017). Ayon kina Fredricks et al. (2019), ang paggamit ng interaktibo at mapanghamong gawain ay nagpapataas ng higher-order thinking skills (HOTS). Gayunpaman,	ipinakita	Sinabi	rin	ni	Dalgarno	(2021)	na	ang	aktibong partisipasyon gamit ang digital tools ay nagpapataas ng pagkatuto, subalit kinakailangan ang mas malalim na engagement upang makamit ang mataas na antas ng pag-unawa.
Kaugnay nito, binigyang-diin ni Panadero (2017) ang kahalagahan ng self-regulated learning, kung saan ang kakayahan ng mga mag-aaral na pamahalaan ang kanilang sariling pagkatuto ay nakaaapekto sa kalidad ng kanilang pag-unawa. Maaaring may kakulangan pa ang mga mag-aaral sa kasanayang ito kaya hindi nila lubos na naabot ang mas mataas na antas ng pagkatuto sa mga kabanatang nangangailangan ng masusing pagsusuri.
Maaari ding iugnay sa kabuoan ang mga pag-aaral nina Rotas at Cahapay (2020), van Deursen (2020), at Khalil et al. (2020). Ayon kina Rotas at Cahapay (2020), malaking hamon sa e-learning ang digital divide, partikular ang limitadong internet access at kakulangan sa gadgets, na nagiging dahilan ng hindi pantay na pagkatuto ng mga mag-aaral.
Ipinaliwanag naman ni van Deursen (2020) ang third-level digital divide, kung saan nagkakaiba-iba ang kakayahan ng mga mag-aaral na makinabang sa

teknolohiya. Ipinapakita ng datos na bagama’t may positibong epekto ang e-learning, hindi pa rin ganap na mataas ang antas ng kasanayan ng mga mag-aaral dahil sa iba’t ibang sosyo-teknikal na hamon. Dagdag pa rito, binanggit nina Khalil et al. (2020) na ang mga distraksyon sa tahanan ay maaaring makaapekto sa konsentrasyon at pagkatuto ng mga mag-aaral sa online na kapaligiran, na maaaring isa ring dahilan kung bakit nanatili lamang sa katamtamang antas ang kabuoang resulta.
ANG KAHINAAN AT KAGALINGAN NG MGA MAG-AARAL SA PAG-AARAL NG EL FILIBUSTERSIMO GAMIT ANG E-LEARNING

Makikita sa Talahanayan 2 ang malinaw na distribusyon ng antas ng pagkatuto sa bawat bahagi ng aralin mula sa pinakamababa hanggang sa pinakamaatas na resuta. Batay sa tala, ang ikalawang kabanata ay may 71.82, na nasa antas ng Malapit sa Ganap Na Pagkatuto o Near Mastery, at siyang pinakamababa sa lahat ng bahagi. Sinundan ito ng Kabanata 4 na may 75, na nasa antas ng Ganap Na Pagkatuto o Mastered. Ang Kabanata 3 at Kabanata 5 ay kapuwa may 77.73, na nasa antas ng Ganap Na Pagkatuto o Mastered. Samantala, ang unang kabanata ay nakapagtala ng 86.82, na nasa antas na Ganap Na Pagkatuto o Mastered, na siyang pinakamataas na marka. Sa kabuoan, ang pangkalahatang marka ay 77.82, na nagpapahiwatig ng Ganap Na Pagkatuto o Mastered na antas ng pagkatuto.
Batay sa Talahanayan 2, malinaw na lumilitaw ang ilang kahinaan at learning gaps sa antas ng pagkatuto ng mga mag-aaral. Ang tinatawag na regression point sa Ikalawang Kabanata ay nagpapakita ng malaking pagbaba ng

Talahanayan 2

Kagalingan at Kahinaan ng mga Mag-aaral sa Bawat Kabanata ng El Filibusterismo



	Mga Kabanata sa El Filibusterismo
	
Antas ng Pagkatuto
	
Interpretasyon

	Kabanata 2
	71.82
	Malapit sa Ganap Na

Pagkatuto

	Kabanata 4
	75.00
	Ganap Na Pagkatuto

	Kabanata 3
	77.73
	Ganap Na Pagkatuto

	Kabanata 5
	77.73
	Ganap Na Pagkatuto

	Kabanata 1
	86.82
	Ganap Na Pagkatuto

	
KABUOAN
	
77.82
	
Ganap Na Pagkatuto





Marka	Interpretasyon	Kahulugan

75 pataas	Ganap Na Pagkatuto o Mastered (GNP)
50 - 74	Malapit sa Ganap Na Pagkatuto o
Near Mastery (MSGNP)
1 - 49	Mababang Antas ng Pagkatuto o Below Mastery (MANP)

Naabot ng mag-aaral ang target na antas ng kasanayan.
Malapit na sa antas ng kasanayan ngunit kailangan pa ng pagsasanay.


Hindi pa naabot ang pinakamababang antas ng kasanayan.

marka patungong 71.82 na nasa antas lamang ng Malapit sa Ganap Na Pagkatuto o Near Mastery, at siyang pinakamababa sa lahat ng bahagi. Ang pagbaba mula sa naunang kabanata ay nagpapahiwatig na ang mga konsepto rito ay maaaring mas komplikado, mas teknikal, o hindi sapat ang pagkakapaliwanag sa e-learning set-up. Bukod dito, ang Kabanata 4 na may markang 75.00 ay nagpapakita ng marginal mastery, kung saan ang antas ng pagkatuto ay nasa hangganan lamang at madaling bumaba kung hindi mapapataas ang pundasyon ng kaalaman. Mapapansin din ang tinatawag na plateau ng pagkatuto, kung saan ang mga marka mula Kabanata 3 hanggang 5 ay nananatili lamang sa pagitan ng 75 hanggang 77. Ipinapakita nito na bagama’t naabot ng mga mag-aaral ang antas ng mastery, nahihirapan silang mapataas pa ang kanilang pagganap sa mas mataas na antas. Ito ay maaaring indikasyon na ang kasalukuyang estratehiya sa pagtuturo ay sapat lamang upang makamit ang batayang pag-unawa ngunit hindi sapat upang maabot ang mas mataas na antas ng kritikal at analitikal na pag-iisip. Maituturing na ang kagalingan ng mga mag-aaral ay makikita sa kanilang kakayahang makamit ang mataas na antas ng pagganap sa unang kabanata at mapanatili ang katamtamang antas ng mastery sa mga sumunod na kabanata. Ang mataas na marka sa unang bahagi ay nagpapahiwatig na epektibo ang ginamit na estratehiya sa pagtuturo sa bahaging ito, na maaaring nakatulong upang mapukaw ang interes at paunang pag-unawa ng mga mag-aaral. Gayundin, ang konsistent na marka sa Kabanata 3 hanggang 5 ay nagpapakita ng kakayahan ng mga mag-aaral na mapanatili ang kanilang natutunan sa kabila ng pagtaas ng
antas ng kahirapan ng mga aralin.

Sa kabila ng mga hamong ito, nakapagtala pa rin ng pangkalahatang marka na 77.82 ang mga mag-aaral na nagpapahiwatig ng Ganap Na Pagkatuto o Mastered na antas ng pagkatuto. Ang pangunahing kagalingan ng mga mag-aaral ay makikita sa Unang Kabanata na nakapagtala ng pinakamataas na marka na
86.82 (Ganap Na Pagkatuto o Mastered). Ang mataas na puntos na ito ay nagpapahiwatig na naging epektibo ang ginamit na estratehiya sa pagtuturo upang mapukaw ang interes at paunang pag-unawa ng mga mag-aaral. Kahanga-hanga rin ang kakayahan nilang mapanatili ang konsistent na antas ng mastery (Ganap Na Pagkatuto o Mastered) sa mga sumunod na bahagi, partikular sa Kabanata 3 at 5 na kapwa nagtala ng markang 77.73, sa kabila ng pagtaas ng antas ng kahirapan ng mga aralin.
Ipinahihiwatig ng datos na ang e-learning ay epektibo sa pangkalahatan, subalit nangangailangan pa ng pagpapahusay upang matugunan ang mga natukoy na kahinaan. Ang pagkakaroon ng Malapit sa Ganap Na Pagkatuto o Near Mastery sa Ikalawang Bahagi ay nangangailangan ng agarang remedial instruction, tulad ng paggamit ng mas simpleng paliwanag, visual aids, at kontekstwalisadong gawain upang mas mapadali ang pag-unawa. Samantala, ang Kabanata 4 ay nangangailangan ng karagdagang scaffolding, gaya ng pagbibigay ng gabay na tanong, halimbawa, at hakbang-hakbang na proseso ng pagsusuri upang mapatatag ang pundasyon ng kaalaman ng mga mag-aaral.
Higit pa rito, mahalagang suriin at iangkop ang matagumpay na estratehiya na ginamit sa unang kabanata sa iba pang kabanata. Ang paggamit ng interaktibong e-learning tools, multimedia resources, at mas malinaw na

presentasyon ng aralin ay maaaring makatulong upang mapataas ang antas ng pagkatuto sa mga bahaging may mababang marka.
Hayag din ang mga balakid sa digital na pagkatuto. Isang malaking hamon para sa mga mag-aaral ang pagpapanatili ng konsentrasyon dahil sa banta ng social media habang nag-aaral. Kulang din ang real-time support mula sa guro na labis sanang kailangan sa pag-unawa ng mga komplikadong konsepto. Bukod sa mga teknikal na suliranin tulad ng limitadong gadyet at intermittent na internet, kapansin-pansin na ang kasanayan ng mga mag-aaral ay nananatili sa mababaw na antas at nahihirapan silang abutin ang mas kritikal na pagsusuri, partikular na ang paglalapat ng mga teoryang pampanitikan at internal na tunggalian sa akda.
Sa kabilang banda, ipinapakita ng kuwalitatibong pagsusuri na ang e-learning ay nagsisilbing isang mabisang tulay upang mailapit ang mga mag-aaral sa mundo ng nobela. Sa pamamagitan ng mga makabagong materyales tulad ng e-comics at mga instructional videos, nagiging mas mabilis ang pag-unawa ng mga respondente sa banghay at daloy ng kwento. Ang paggamit ng mga online resources ay nagpapakita rin na ang mga mag-aaral ay may kakayahang magamit ang teknolohiya sa pagbasa ng mga simbolismong pampanitikan. Dagdag pa rito, nagiging espasyo ang digital platform para sa mas malalim na pag-iisip dahil nabibigyan ang mga mag-aaral ng pagkakataong magsaliksik muna bago magbahagi ng kanilang saloobin sa klase.
Nagpapakita na may positibong epekto ang e-learning sa pagkatuto ng mga mag-aaral. Ang ganitong resulta ay malinaw na umaayon sa pananaw nina Mayer (2019) at Buan at Laguda (2020) hinggil sa multimodal learning, kung saan ang

integrasyon ng iba’t ibang anyo ng midya tulad ng video, audio, at biswal ay nagiging epektibong paraan upang gawing mas malinaw at konkretong maunawaan ang mga komplikadong konsepto sa nobela. Sa kontekstong ito, maipapaliwanag kung bakit naging mataas ang marka sa unang bahagi: maaaring ang presentasyon ng aralin ay mas organisado, mas malinaw, at mas angkop sa kakayahan ng mga mag-aaral, kaya’t naging mas madali para sa kanila ang pag-unawa sa nilalaman.
Gayunpaman, ang kapansin-pansing pagbaba ay nagpapakita ng isang mahalagang kahinaan na maaaring ipaliwanag sa pamamagitan ng mga teorya nina Sweller (2020) at Mayer (2020) tungkol sa cognitive overload. Ipinapahiwatig nito na ang ilang bahagi ng aralin ay maaaring naglaman ng masyadong maraming impormasyon, komplikadong talasalitaan, o hindi organisadong presentasyon, na nagdulot ng kalituhan sa mga mag-aaral. Sa ganitong sitwasyon, hindi sapat ang pagkakaroon lamang ng digital tools; kinakailangan din ang maayos na disenyo ng mga kagamitang pampagkatuto. Dito pumapasok ang kahalagahan ng scaffolding na binigyang-diin nina Kim at Belland (2020), kung saan ang mga mag-aaral ay ginagabayan nang paunti-unti hanggang sa makamit nila ang mas mataas na antas ng pag-unawa. Ang kakulangan sa ganitong uri ng suporta ay maaaring isa sa mga dahilan kung bakit bumaba ang marka sa partikular na bahagi ng aralin.
Kaugnay nito, ang kahinaan sa ikalawang bahagi ay maaari ring maiugnay sa konsepto ng digital literacy na tinalakay nina Ng at Hockly (2021) at Reyes (2018). Bagama’t may akses ang mga mag-aaral sa teknolohiya, hindi nangangahulugan na lahat ay may sapat na kakayahan upang suriin, unawain, at

i-interpret ang impormasyong kanilang nakikita. Ang obserbasyon ni Castillo (2021) tungkol sa copy-paste culture ay maaaring makita rin sa datos, kung saan ang ilang mag-aaral ay maaaring umasa sa mababaw na impormasyon sa halip na magsagawa ng masusing pagsusuri sa teksto. Ito ay nagreresulta sa hindi ganap na pag-unawa, lalo na sa mga bahaging nangangailangan ng interpretasyon ng simbolismo at mas malalim na pag-iisip.
Sa kabilang banda, ang muling pag-angat ng marka ay nagpapakita ng kakayahan ng mga mag-aaral na makabawi at mag-adjust sa e-learning environment. Ito ay maaaring maiugnay sa self-regulated learning nina Zimmerman (2018) at Panadero (2017), kung saan ang mga mag-aaral ay natututong pamahalaan ang kanilang sariling pagkatuto sa pamamagitan ng pagtatakda ng layunin, pagmamanman sa kanilang pag-unlad, at pagsasagawa ng repleksyon. Ang ganitong kakayahan ay mahalaga sa e-learning, sapagkat binibigyan nito ang mga mag-aaral ng kalayaan at responsibilidad sa kanilang pagkatuto. Sinusuportahan din ito ng konsepto ng learner autonomy ni Beetham (2020), kung saan ang paggamit ng mga hyperlinked resources at digital tools ay nagbibigay-daan sa mga mag-aaral na tuklasin ang aralin ayon sa kanilang sariling bilis at pangangailangan. Dagdag pa rito, ang pangkalahatang antas na Ganap Na Pagkatuto o Mastered ay nagpapakita ng pagiging epektibo ng interaktibong pagkatuto, na binigyang-diin nina Fredricks et al. (2019). Ayon sa ICAP Framework, ang mga mag-aaral ay mas natututo kapag sila ay aktibong nakikilahok sa proseso ng pagkatuto na hindi lamang bilang tagatanggap ng impormasyon kundi bilang tagalikha ng kaalaman. Ang paggamit ng mga gawaing

tulad ng pagsusuri, pag-uugnay, at paglikha, ay maaaring nag-ambag sa pagtaas ng antas ng pag-unawa ng mga mag-aaral, gaya ng makikita sa kabuoang marka.
Gayunpaman, hindi rin maikakaila ang impluwensya ng mga sosyo-teknikal na salik sa pagkatuto ng mga mag-aaral. Ang hindi pantay na pagganap sa iba’t ibang bahagi ng aralin ay maaaring maiugnay sa digital divide na binanggit nina van Deursen (2020) at Rotas at Cahapay (2020), kung saan ang kakulangan sa akses sa internet o gadget ay nagiging hadlang sa epektibong pagkatuto. Bukod dito, ang mga salik tulad ng distraksyon sa tahanan (Selwyn, 2021), technostress (Wang at Li, 2019), at cognitive isolation (Wei at Chow, 2020) ay maaari ring makaapekto sa konsentrasyon at pakikilahok ng mga mag-aaral sa e-learning setup. Ang mga ito ay nagpapakita na ang pagkatuto ay hindi lamang nakabatay sa nilalaman ng aralin kundi pati na rin sa kapaligiran at kalagayan ng mag-aaral.

MGA KABANATA NG EL FILIBUSTERISMO NA NANGANGAILANGAN NG HIGIT NA GAWAIN UPANG MAPALALIM ANG PAGKATUTO

Ipinapakita sa talahanayan 3 ang mga kabanata ng El Filibusterismo na nangangailangan ng higit na gawain upang mapalalim ang pagkatuto ng mga mag-aaral sa Baitang 10 gamit ang e-learning. Batay sa datos, ang kabuoang mean ay
78.00 na may interpretasyong Di Gaanong Mahusay na nagpapahiwatig na may sapat na antas ng pagkatuto ang mga mag-aaral ngunit kinakailangan pa rin ng karagdagang mga gawain at estratehiya upang higit na mapalalim ang kanilang pag-unawa sa akda.
Makikita mula sa datos na ang Kabanata 1 ang nakakuha ng pinakamataas na mean na 87.00 na nasa unang ranggo. Ipinapakita nito na hindi gaanong

Talahanayan 3

Ranggo ng mga Kabanata ng El Filibusterismo batay sa Pangangailangan ng Pagtugon

	Mga Kabanata
	Mga Tiyak na Kasanayan
	Mean
	Interpretasyon
	Ranggo

	

Kabanata 1
	Natutukoy ang mga personal na damdamin at tungkuling panlipunan sa pamamagitan ng pagsusuri sa mga diskriminasyon at pagpapahalagang moral sa akda.
	

87.00
	

N
	

1

	

Kabanata 2
	Nakabubuo ng kritikal na pananaw tungkol sa sistema ng pamahalaan at hustisya sa Pilipinas hango sa mga usapin ng korapsyon at mabagal na pag-unlad.
	

72.00
	

DM
	

5

	
Kabanata 3
	Naipaliliwanag ang unibersal na tema ng pananamantala at pag-aalsa na nagaganap sa iba’t ibang panig ng mundo.
	
78.00
	
DGM
	
2.5

	
Kabanata 4
	Nasusuri ang ugnayan ng tao sa kanyang lipunan at ang epekto ng mga institusyon sa indibidwal na karapatan.
	
75.00
	
DGM
	
4

	
Kabanata 5
	Naipaliliwanag ang mga desisyon, damdamin, at moralidad ng tauhan sa harap ng matinding pagsubok o krisis.
	
78.00
	
DGM
	
2.5

	
	KABUOAN
	78.00
	DGM	-



Interpretasyon:
91-100	Napakahusay (N)
85-90	Mas Mahusay (MM)
80-84	Mahusay (M)
75-79	Di Gaanong Mahusay (DGM)
74-Pababa	Di Mahusay (DM)

nangangailangan ng karagdagang gawain ang kabanatang ito sapagkat mataas na ang antas ng pag-unawa ng mga mag-aaral sa pagtukoy ng mga personal na damdamin at tungkuling panlipunan sa pamamagitan ng pagsusuri sa diskriminasyon at pagpapahalagang moral. Maaaring naging madali para sa mga mag-aaral ang pag-unawa sa kabanatang ito dahil malapit ito sa kanilang personal na karanasan at pang-araw-araw na sitwasyon. Ang paggamit ng e-learning tools gaya ng videos, visual presentations, at online discussions ay maaaring nakatulong upang maging mas malinaw at makahulugan ang mga konsepto sa kabanata.
Sa kabilang banda, ang Kabanata 2 ang may pinakamababang mean at natamo ang ika-5 ranggo. Ipinapakita nito na ito ang kabanatang higit na nangangailangan ng mas maraming gawain at interbensiyon upang mapalalim ang pagkatuto ng mga mag-aaral. Ang kasanayang nakapaloob dito ay tumutukoy sa pagbuo ng kritikal na pananaw tungkol sa sistema ng pamahalaan at hustisya sa Pilipinas batay sa mga usapin ng korapsiyon at mabagal na pag-unlad.
Ang mababang resulta ay nagpapahiwatig na nahirapan ang mga mag-aaral sa mas mataas na antas ng pagsusuri at kritikal na pag-iisip. Maaaring dulot ito ng pagiging abstrakto at komplikado ng mga isyung pampolitika at panlipunan na nangangailangan ng mas malalim na pagninilay at koneksiyon sa kasalukuyang lipunan. Ipinahihiwatig din nito na maaaring hindi sapat ang kasalukuyang e-learning activities upang malinang ang kakayahan ng mga mag-aaral sa kritikal na pagsusuri. Dahil dito, kinakailangan ng mas kontekstwalisadong gawain tulad ng

case analysis, debate, reflective writing, at mga situational activity upang higit na mapalalim ang kanilang pag-unawa.
Samantala, ang Kabanata 3 at Kabanata 5 na kapuwa natamo ang ranggong 2.5. Ipinakikita nito na may sapat na pag-unawa ang mga mag-aaral sa pagpapaliwanag ng unibersal na tema ng pananamantala, pag-aalsa, at moralidad ng mga tauhan, subalit nangangailangan pa rin ng dagdag na gawain upang higit na mapaunlad ang kanilang kakayahang magsuri at mag-ugnay ng mga aral sa kasalukuyang kalagayan ng lipunan. Maaaring kailanganin dito ang mas maraming collaborative activities, multimedia presentations, at mga gawaing reflective upang mapalawak ang kanilang interpretasyon sa mga pangyayari at desisyon ng mga tauhan sa nobela.
Ang Kabanata 4 naman ay nasa ikaapat na ranggo. Ipinahihiwatig nito na nangangailangan din ito ng mas malalim na pagtalakay at karagdagang gawain, lalo na sa pagsusuri ng ugnayan ng tao sa lipunan at epekto ng mga institusyon sa indibidwal na karapatan.
Ang ganitong kasanayan ay nangangailangan ng mataas na antas ng panlipunang kamalayan at kritikal na pag-iisip. Maaaring kulang pa ang mga gawaing nagbibigay ng aktuwal na aplikasyon ng mga konsepto sa tunay na buhay kaya hindi lubos na naabot ng mga mag-aaral ang inaasahang antas ng kasanayan.
Mula sa tugon ng panayam, karamihan sa mga mag-aaral ay nagbigay ng positibong tugon. Ayon sa mga mag-aaral, mas naging madali at mas malinaw ang pag-unawa sa bawat kabanata dahil sa e-learning. Binanggit din ng isang mag-

aaral, ang kahalagahan ng mga video at e-comics sa pagpapadali ng pagkatuto. Ipinapakita nito na ang e-learning ay epektibong midyum sa pagpapalapit ng mag-aaral sa komplikadong nilalaman ng nobela.
Sa usapin naman ng mga kagamitang digital, lumitaw na ang e-comics at videos ang pinakaginagamit ng mga mag-aaral. Ang pagkakapare-pareho ng kanilang sagot ay nagpapakita na ang mga visual at multimedia resources ay mahalagang bahagi ng kanilang pagkatuto.
Kaugnay nito, sa aspekto ng mas mabilis na pagkatuto, binigyang-diin ng mga mag-aaral na mas napapadali ang kanilang pag-unawa sa daloy ng kuwento at mga pangyayari sa tulong ng visual aids. Sa paggamit ng teknolohiya sa pagsusuri ng simbolismo, inilahad ng mga mag-aaral na nakatutulong ang internet, larawan, at mga video upang mas malinaw nilang maunawaan ang mga simbolo. Ipinapakita nito na may kakayahan silang gumamit ng mga digital tool upang suportahan ang kanilang interpretasyon na isang indikasyon ng functional digital literacy.
Dagdag pa rito, sa pakikilahok sa talakayan, sinabi ng mga mag-aaral na mas nagiging aktibo sila dahil may sapat silang oras upang mag-isip at magsaliksik bago magbigay ng opinyon. Ipinapakita nito ang pag-unlad sa kritikal na pag-iisip at reflective learning.
Sa kabila ng mga positibong resulta, may ilang mahahalagang kahinaan na lumitaw mula sa pananaw ng mga mag-aaral. Ang distraksyon mula sa social media ay pangunahing hamon na naranasan ng mga mag-aaral. Halos lahat ng

respondente ay nagbanggit nito, na nagpapahiwatig na ang e-learning environment ay may mataas na posibilidad ng pagkawala ng pokus.
Binigyang-diin ng ilan ang kakulangan ng agarang gabay mula sa guro, lalo na sa pag-unawa ng malalalim na salita at konsepto. Ipinapakita nito na kahit may teknolohiya, nananatiling mahalaga ang presensya ng guro bilang tagapamagitan ng pagkatuto.
Hinggil sa kasanayang pampanitikan, lumitaw na ang mga mag-aaral ay nahihirapan sa teoryang pampanitikan, tunggalian, at malalim na pagsusuri. Ipinapakita nito na ang kanilang pagkatuto ay mas nakatuon sa mababaw o literal na pag-unawa kaysa sa mas mataas na antas ng analisis.
Sa teknikal na suliranin tulad ng mahinang internet at limitadong gadget ay nagiging hadlang sa tuloy-tuloy na pagkatuto. Ito ay nagreresulta sa pagkaantala ng pag-access sa mga materyales at hindi pagsabay sa leksyon.
Maaaring iugnay kina Mayer (2019), Buan at Laguda (2020), at Hobbs (2017). Ayon kay Mayer (2019), ang multimodal learning na gumagamit ng video, audio, at grapikong presentasyon ay nakatutulong upang maging mas kongkreto at madaling maunawaan ang mga abstraktong idea sa akdang pampanitikan. Kaugnay nito, ipinakita sa datos na naging mataas ang pag-unawa ng mga mag-aaral sa mga personal na damdamin at pagpapahalagang moral dahil maaaring naging mas malinaw ang aralin sa tulong ng multimedia resources.
Pinagtibay naman nina Buan at Laguda (2020) na ang paggamit ng interaktibong elemento tulad ng video clips at multimedia activities ay nagpapataas ng comprehension at retention ng mga mag-aaral sa mga temang panlipunan ng

nobela. Dagdag pa rito, sinabi ni Hobbs (2017) na ang digital literacy ay nagpapahintulot sa mga mag-aaral na maipahayag ang kanilang interpretasyon sa malikhaing paraan, kaya mas nagiging makabuluhan ang kanilang pagkatuto sa mga kabanatang may kaugnayan sa moralidad at damdamin.
Sa kabilang banda, ang mababang resulta ng Kabanata 2 ay maaaring iugnay kina Ng at Hockly (2021), Castillo (2021), at Al-Mamun, Lawrie, at Wright (2022). Ayon kina Ng at Hockly (2021), mahalagang bahagi ng digital literacy ang kakayahang magsuri at mag-evaluate ng impormasyon upang makabuo ng kritikal na pananaw. Makikita sa datos na nahirapan ang mga mag-aaral sa pagbuo ng kritikal na pagsusuri tungkol sa korapsIyon at sistema ng hustisya, na nagpapahiwatig na hindi pa lubos na nalilinang ang kanilang kritikal na pag-iisip sa e-learning environment. Sinang-ayunan ito ni Castillo (2021), na nagsabing ang kakulangan sa digital literacy ay maaaring humantong sa mababaw na pagkatuto at pag-asa lamang sa simpleng impormasyon mula sa internet. Dagdag pa rito, binigyang-diin nina Al-Mamun, Lawrie, at Wright (2022) na ang paggamit ng mga tanong na “Bakit?” at “Paano?” ay mahalaga sa paglinang ng higher-order thinking skills (HOTS). Dahil ang Kabanata 2 ay nangangailangan ng masusing pagsusuri sa mga isyung pampolitika at panlipunan, kinakailangan ng mas mapanuri at problem-based na mga gawain upang mapalalim ang pagkatuto ng mga mag-aaral.
Maaari ding iugnay ang Kabanata 2 kina Fredricks et al. (2019), Dalgarno (2021), at Chi (2022). Ayon kina Fredricks et al. (2019), ang paggamit ng interaktibo at mapanghamong gawain ay nagpapataas ng higher-order thinking

skills. Ipinaliwanag naman ni Dalgarno (2021) na ang aktibong partisipasyon gamit ang digital tools ay nagpapataas ng engagement at pagkatuto. Kaugnay nito, sinabi ni Chi (2022) sa ICAP Framework na ang mga mag-aaral ay higit na natututo kapag sila ay aktibong kalahok at tagalikha ng kaalaman kaysa sa pagiging pasibong tagatanggap lamang. Ipinapakita ng mababang resulta sa Kabanata 2 na maaaring kulang ang mga gawaing nag-uudyok sa mga mag-aaral na magsuri, magdebate, at magbigay ng sariling interpretasyon sa mga isyung panlipunan sa nobela.
Samantala, ang katamtamang resulta ng Kabanata 3, 4, at 5 ay maaaring iugnay kina Zimmerman (2018), Panadero (2017), at Kim at Belland (2020). Ayon kay Zimmerman (2018), mahalaga ang self-regulation at cognitive engagement upang mapalalim ang pag-unawa ng mga mag-aaral sa teksto. Sinang-ayunan ito ni Panadero (2017), na nagsabing ang self-regulated learning ay nakatutulong upang mas maging epektibo ang pagkatuto ng mga mag-aaral sa online environment. Ang katamtamang resulta ng mga kabanata ay nagpapahiwatig na may sapat na pag-unawa ang mga mag-aaral ngunit kinakailangan pa ng mas malalim na refleksiyon at pagsusuri. Kaugnay nito, binigyang-diin nina Kim at Belland (2020) ang kahalagahan ng scaffolding o unti-unting paggabay upang higit na malinang ang kakayahan ng mga mag-aaral mula sa simpleng pag-unawa hanggang sa kritikal na pagsusuri. Nangangahulugan ito na kinakailangan ng mas malinaw at mas progresibong mga gawain upang mapataas ang antas ng kanilang pagkatuto.

Maikokompara din ang kabuoang resulta na “Di Gaanong Mahusay” kina Rotas at Cahapay (2020), van Deursen (2020), at Selwyn (2021). Ayon kina Rotas at Cahapay (2020), ang digital divide at limitadong akses sa internet at gadgets ay nakaaapekto sa kalidad ng pagkatuto ng mga mag-aaral sa e-learning. Ipinaliwanag naman ni van Deursen (2020) ang third-level digital divide, kung saan nagkakaroon ng pagkakaiba sa kakayahan ng mga mag-aaral na makinabang sa teknolohiya. Dagdag pa rito, sinabi ni Selwyn (2021) na ang mga distraksyon sa tahanan at online environment ay maaaring makahadlang sa konsentrasyon at pagkatuto ng mga mag-aaral. Ang mga hamong ito ay maaaring naging dahilan kung bakit nanatili lamang sa katamtamang antas ang kabuoang pagkatuto ng mga mag-aaral sa El Filibusterismo.

KINANG NG KARUNUNGAN, KONTEKSTWALISADONG SANAYANG PAPEL BILANG KAGAMITANG PAMPAGKATUTO SA PAG-AARAL NG EL FILIBUSTERISMO

Ang iminumungkahing Kinang ng Karunungan: Ang Mapagpalayang Sanayang Papel ng E-Filibusterismo hindi lamang isang simpleng lunsaran ng mga aralin, kundi isang holistikong ekosistema ng pagkatuto na idinisenyo upang muling buhayin ang alab ng nasyonalismo sa puso ng mga mag-aaral sa ika-21 siglo. Ang kabuoan ng awtput na ito ay binuo sa pilosopiya ng kontekstuwalisasyon, kung saan ang bawat kabanata ng nobela ay hinubaran ng pagiging "sinauna" at binihisan ng mga sitwasyong direktang nararanasan ng mga kabataang Pilipino sa loob ng kanilang sariling mga komunidad. Ang disenyo nito ay isang masining na pagsasanib ng nakaraan at kasalukuyan. Ang bawat pahina

ay tila isang buháy na dokumento na may teksturang parchment na sumasagisag sa kasaysayan, ngunit pinalamutian ng mga makabagong interface ng social media at mga digital na icon na pamilyar sa mga digital natives. Sa madaling salita, ito ay isang pagtatangkang gawing pag-uugnay kay Dr. Jose Rizal sa halip na ituring lamang siyang isang boses mula sa malayo at malabong nakaraan.
Sa gitna ng bawat yunit ng pagkatuto, matatagpuan ang mga interaktibong mekanismo na nagpapawi sa pagkabagot na madalas nararamdaman ng mga estudyante sa pagbabasa ng mahahabang nobela. Sa pamamagitan ng tampok na E-Suri, ang bawat mag-aaral ay binibigyan ng kapangyarihang maging aktibong kalahok sa kanilang pag-aaral; sa isang pindot o scan lamang ng QR code, ang mga tuyot na pahina ay nagiging makulay na motion graphics, ang mga mahihirap na diyalogo ay nagiging malinaw na podcast, at ang mga pagsusulit ay nagiging kapana-panabik na laro sa mga platform na gamified. Ang pagsasama ng e-learning ay hindi lamang palamuti, kundi isang estratehikong tulay upang matiyak na ang bawat konsepto ay maipapaliwanag sa wikang teknolohikal na madaling maunawaan at malasap ng mga mag-aaral na mas sanay sa paghawak ng gadget kaysa sa makakapal na libro.
Higit sa lahat, ang sanayang papel na ito ay nagsisilbing laboratoryo ng kritikal na kamalayan sa pamamagitan ng bahaging E-ugnay at E-likha. Dito, ang mga mag-aaral ay hindi lamang tagatanggap ng impormasyon kundi mga manunuri ng lipunan; hinahamon silang ilapat ang mga ideolohiya ng nobela sa mga isyu ng fake news, karapatang pantao, at hustisyang panlipunan na nakikita nila sa kanilang mga newsfeed. Ang mga gawaing pagsulat ay binuo upang
[image: ]63



maging malikhain at praktikal, tulad ng paggawa ng video essay, pagbuo ng mga campaign posters para sa mga adhikain ng mga tauhan, o ang pagsulat ng mga bukas na liham sa mga kasalukuyang pinuno ng bayan na hango sa mga hinaing nina Isagani at Basilio. Ang bawat pahina ay naglalayong itanim sa isipan ng mag-aaral na ang El Filibusterismo ay hindi isang fossil ng panitikan, kundi isang salamin na nagpapakita ng mukha ng kasalukuyang Pilipinas, at ang kontekstwalisadong sanayang papel na ito ang siyang nagsisilbing lente upang makita nila ang kanilang mahalagang papel sa pagbuo ng mas maliwanag na kinabukasan.
Ang Kontekstwalisadong Sanayang Papel sa Filipino 10 ay binuo bilang interbensiyong pampagkatuto batay sa resulta ng pag-aaral sa kasanayan ng mga mag-aaral sa pag-aaral ng El Filibusterismo gamit ang e-learning. Layunin nitong mapataas ang mastery ng mga mag-aaral at matugunan ang natukoy na learning gaps, gaya ng kritikal na pagsusuri sa mga isyung panlipunan, teoryang pampanitikan, at simbolismo sa nobela. Sa pamamagitan ng mga kontekstwalisadong gawain, naiuugnay ang mga aralin sa tunay at kasalukuyang karanasan ng mga mag-aaral upang maging mas makabuluhan ang pagkatuto
Upang maging epektibo ang paggamit at higit na mapaunlad ang pagkatuto, hinihikayat ang mga guro at mag-aaral na sundin ang mga gabay sa paggamit nito. Para sa guro, magsisilbi itong pantulong na instrumento o kagamitan pagkatapos ng talakayan gamit ang e-learning resources. Pag-ibayuhin ang paggamit ng mga gamified quiz bilang dagdag na pagsasanay ngunit hindi magiging batayan o kasama sa gawaing pagmamarka . Higit na bigyang-pansin

ang paggabay sa mga gawaing nangangailangan ng mas mataas na antas ng pag-iisip.
Para sa mag-aaral, ang sanayang papel ay idinisenyo upang mapaunlad ang self-regulated learning. Mahalagang sundin ang pagkakasunod-sunod ng mga gawain upang unti-unting malinang ang pag-unawa mula sa batayang kaalaman hanggang sa kritikal na pagsusuri.
Bawat kabanata ay binubuo ng mga sumusunod na bahagi at naglalaman ng mga layunin sa pagkatuto. Ang E-Connect, para sa pag-uugnay ng dating kaalaman at karanasan. E-Suri, para sa masusing pagtalakay at pagsusuri ng akda. E-Ugnay, para sa kritikal na pagninilay sa mga isyung panlipunan. E-Likha, para sa paglalapat ng natutuhan sa pamamagitan ng iba't ibang awtput at Gabay sa Pagsagot, na naglalaman ng mga pamantayan at gabay para sa sariling pagtataya.
Sa pamamagitan ng mga bahaging ito, inaasahang higit na mapalalalim ang pag-unawa, mapauunlad ang kasanayan sa pagsusuri, at mahihikayat ang mag-aaral na maging responsable sa sariling pagkatuto.

KABANATA IV

BUOD, NATUKLASAN, KONGKLUSYON AT REKOMENDASYON104


Inilalahad sa kabanatang ito ang pahapyaw na paglalagom, mga natuklasan, kongklusyon, at rekomendasyon sa pag-aaral.
BUOD

Tinalakay ang epekto ng e-learning sa pagkatuto ng mga mag-aaral sa Baitang 10 sa pag-aaral ng El Filibusterismo. Layunin nitong malaman ang antas ng kanilang kasanayan, kahinaan, at pangangailangan upang makabuo ng kontekstwalisadong sanayang papel sa Filipino 10. Lumabas sa pag-aaral na ang kabuoang marka ng mga mag-aaral ay 78.00 o Katamtamang Kasiya-siya, na nagpapakitang nakatutulong ang e-learning ngunit kailangan pa ng mas malalim at mas makabuluhang mga gawain upang mapaunlad ang kanilang kritikal na pag-iisip.
Pinakamataas ang naging resulta sa Kabanata 1 na may mean na 87.00 dahil madaling naunawaan ng mga mag-aaral ang mga paksang may kaugnayan sa damdamin, diskriminasyon, at pagpapahalagang moral. Pinakamababa naman ang Kabanata 2 na may mean na 72.00 sapagkat nahirapan silang magsuri ng mga isyung may kaugnayan sa pamahalaan, hustisya, at korapsyon. Ang Kabanata 3, 4, at 5 ay nakakuha ng katamtamang resulta dahil mayroon silang sapat na pag-unawa ngunit kailangan pa ng pagpapalalim sa pagsusuri at interpretasyon. Ipinakita rin sa pag-aaral na naging positibo ang epekto ng e-learning dahil mas naging malinaw at madaling maintindihan ang nobela sa tulong



ng videos, e-comics, podcasts, at iba pang multimedia resources. Nakatulong din ito upang maging mas aktibo ang mga mag-aaral sa talakayan dahil nagkaroon sila ng oras upang magsaliksik at makapag-isip bago magbigay ng opinyon.
Gayunpaman, lumitaw din ang ilang kahinaan at hamon. Pangunahing problema ng mga mag-aaral ang distraksiyon mula sa social media, kakulangan ng agarang gabay ng guro, mahinang internet connection, at limitadong gadgets. Nahihirapan din sila sa malalim na pagsusuri, teoryang pampanitikan, at mga gawaing nangangailangan ng mataas na antas ng kritikal na pag-iisip.
Batay sa mga resulta, iminungkahi ang paggamit ng mas interaktibo at kontekstwalisadong gawain tulad ng debate, reflective writing, collaborative activities, at multimedia presentations upang mapalalim ang pagkatuto. Dahil dito, binuo ang “Kinang ng Karunungan: Ang Mapagpalayang Sanayang Papel ng E-Filibusterismo,” isang kagamitang pampagkatuto na gumagamit ng QR codes, motion graphics, podcasts, at social media-based activities upang gawing mas kawili-wili at makabuluhan ang pag-aaral ng El Filibusterismo.
Sa kabuoan, pinatutunayan ng pag-aaral na epektibo ang e-learning sa pagtuturo ng nobela dahil napapadali nito ang pag-unawa at pakikilahok ng mga mag-aaral. Gayunpaman, kailangan pa rin ng mas maayos na estratehiya, sapat na paggabay ng guro, at mas makabuluhang gawain upang higit na malinang ang kanilang kritikal at mapanuring pag-iisip.
NATUKLASAN

Batay sa resulta ng pag-aaral ang sumusunod ang natuklasan:

1. Ipinakita ng datos na ang mga mag-aaral sa Baitang 10 ay may katamtamang antas ng kasanayan sa pag-aaral ng El Filibusterismo gamit ang e-learning, na may kabuoang mean na 78.00 o Katamtamang Kasiya-siya. Pinakamataas ang resulta sa Kabanata 1 na may mean na 87.00 dahil mahusay na nauunawaan ng mga mag-aaral ang mga paksang may kaugnayan sa damdamin, diskriminasyon, at pagpapahalagang moral. Pinakamababa naman ang Kabanata 2 na may mean na 72.00 dahil nahihirapan silang magsuri ng mga usaping may kaugnayan sa pamahalaan, hustisya, at korapsyon. Ang Kabanata 3, 4, at 5 ay nakakuha ng katamtamang resulta na nagpapakitang may sapat silang pag-unawa ngunit kailangan pa ng mas malalim na pagsusuri at interpretasyon.
2. Inilahad ng datos na epektibo ang e-learning sa pag-aaral ng El Filibusterismo dahil mas mabilis na nauunawaan ng mga mag-aaral ang kuwento at mga pangyayari sa tulong ng videos, e-comics, at iba pang visual aids. Nakatutulong din ito upang maging mas aktibo sila sa talakayan dahil nagkakaroon sila ng oras upang mag-isip at magsaliksik bago magbigay ng opinyon. Gayunpaman, pangunahing hamon sa kanila ang gambala mula sa social media, kakulangan ng agarang gabay ng guro, at mahinang internet connection. Sa kabuoan, ipinapakita ng datos na nakatutulong ang e-learning sa pagkatuto ngunit kailangan pa rin ng sapat na gabay at higit na maayos na suporta upang maging mas epektibo ito.
3. Ipinakita ng datos na ang mga mag-aaral sa Baitang 10 ay may Katamtamang Kasiya-siya na antas ng pagkatuto sa El Filibusterismo gamit ang e-learning. Pinakamataas ang resulta sa Kabanata 1 dahil madaling naunawaan

ng mga mag-aaral ang mga paksang may kaugnayan sa damdamin at pagpapahalagang moral. Pinakamababa naman ang Kabanata 2, na nagpapakitang nahihirapan sila sa mga gawaing nangangailangan ng kritikal na pagsusuri tungkol sa pamahalaan, hustisya, at korapsiyon kaya ito ang higit na nangangailangan ng dagdag na gawain at interbensiyon. Gayundin, nakatutulong ang e-learning sa pagpapadali ng pag-unawa sa nobela sa pamamagitan ng videos, e-comics, at iba pang multimedia resources. Nakatutulong din ito upang higit na maging aktibo ang mga mag-aaral sa talakayan at pagsusuri ng mga isyung panlipunan. Gayunpaman, pangunahing hamon pa rin ang distraksyon mula sa social media, kakulangan ng gabay ng guro, mahinang internet connection, at kahirapan sa malalim na pagsusuri.
4. Ipinapakita ng datos na ang Kinang ng Karunungan: Ang Mapagpalayang Sanayang Papel ng E-Filibusterismo ay isang makabago, kontekstwalisado, at interaktibong kagamitang pampagkatuto na idinisenyo upang gawing mas makabuluhan at napapanahon ang pag-aaral ng El Filibusterismo. Sa pamamagitan ng integrasyon ng e-learning, multimedia, at gamified na mga gawain, nagiging mas malinaw, kawili-wili, at madaling maunawaan ang mga konsepto ng nobela para sa mga mag-aaral. Ipinahihiwatig din na ang sanayang papel ay nagpapalakas ng aktibong pakikilahok, kritikal na pag-iisip, at digital literacy ng mga mag-aaral sa pamamagitan ng mga gawaing tulad ng pagsusuri, paglikha, at pag-uugnay ng aralin sa mga kontemporaryong isyung panlipunan na nagiging daan upang higit nilang maunawaan, masuri, at mabigyang-kahulugan ang mga suliranin at hamong kinakaharap ng lipunan sa kasalukuyan.

KONKLUSYON

Batay sa mga natuklasan ng pag-aaral, ang sumusunod na kongklusyon ay napagnilayan:
1. Epektibo ang e-learning sa pagpapataas ng antas ng pagkatuto ng karamihan sa mga mag-aaral, subalit may umiiral na pagkakaiba-iba sa kakayahan na dapat tugunan upang maging ganap na inklusibo at pantay ang pagkatuto ng lahat.
2. Napatunayang mabisa ang e-learning sa pag-unawa sa nilalaman ng akda, lalo na sa tulong ng multimedia. Gayunpaman, may mga natukoy na kahinaan na nangangailangan pa rin ang karagdagang interbensiyon at pagpapahusay ng estratehiya sa pagtuturo upang matugunan ang mga kahinaan at mapataas pa ang antas ng pagkatuto ng mga mag-aaral.
3. May mga kabanata na hindi lubos na naunawaan ng mga mag-aaral.

Ipinahihiwatig nito na kinakailangan ang pagpapahusay ng estratehiya sa pagtuturo at pagbuo ng mga angkop na kagamitang pampagkatuto upang maging mas pantay at mas malalim ang pagkatuto ng mga mag-aaral.
4. Ang iminungkahing materyal ay hindi lamang nagpapadali sa pagkatuto kundi nagsisilbi ring epektibong tulay sa pagitan ng panitikan at kasalukuyang karanasan ng mga mag-aaral, na naglalayong linangin ang kanilang kamalayang panlipunan, mas malalim na pag-unawa sa akda, ang pagpapahalaga sa mga aral at mensaheng taglay nito na may kaugnayan sa mga suliranin at hamon ng lipunan sa kasalukuyang panahon.

REKOMENDASYON

Ayon sa mga nabanggit na konklusyon, ang sumusunod na rekomendasyon ay iminumungkahi:
1. Paigtingin ang paggamit ng kontekstwalisado at interaktibong kagamitang pampagkatuto, tulad ng iminungkahing Kinang ng Karunungan: Ang Mapagpalayang Sanayang Papel ng E-Filibusterismo, upang maging mas makabuluhan at angkop sa karanasan ng mga mag-aaral ang pag-aaral ng nobela.
2. Gamitin at palawakin ang multimedia resources (e-comics, videos, podcasts, at gamified activities) sa pagtuturo, sapagkat napatunayang epektibo ito sa pagpapataas ng pag-unawa at pakikilahok ng mga mag-aaral.
3. Magbigay ng malinaw na scaffolding at gabay sa pagkatuto, lalo na sa mga komplikadong bahagi ng aralin, upang maiwasan ang cognitive overload at mapalalim ang pag-unawa ng mga mag-aaral.
4. Magpatupad ng estratehiya upang mabawasan ang labis na pagkahumaling sa e-learning, tulad ng structured learning schedule, guided tasks, at monitoring ng guro at magulang.
5. Magbigay ng pagsasanay sa digital literacy upang matulungan ang mga mag-aaral na mas epektibong magamit ang teknolohiya sa pag-aaral at maiwasan ang mababaw na pagkatuto.
6. Iangkop at palawakin ang mga matagumpay na estratehiya sa pagtuturo na ginamit sa mga kabanatang may mataas na pagganap upang mapataas din ang antas ng pagkatuto sa ibang bahagi ng aralin.

Kinang ng Karunungan: Ang Mapagpalayang Sanayang Papel ng El Filibusterismo






Isang Kontekstuwalisadong Kagamitang Pampagtuturo sa Filipino 10

Glenn Abuque, MAEdFil







Reserbado ang lahat ng Karapatan. Hindi ipinahihintulot na sipiin ang anumang bahagi ng aklat na ito sa anumang pamamaraan nang walang pormal at nakasulat na pahintulot mula sa may-akda o tagapaglathala.

PAUNANG SALITA

Ang Kontekstuwalisadong Sanayang Papel sa Filipino 10 ay binuo bilang isang tugon at interbensiyong pampagkatuto batay sa kinalabasan ng pananaliksik ukol sa antas ng kasanayan ng mga mag-aaral sa pag-aaral ng El Filibusterismo gamit ang e-learning. Layunin ng sanayang papel na ito na higit pang mapataas at mapagtibay ang pagka-master ng mga mag-aaral sa mahahalagang kasanayan sa bawat kabanata. Partikular nitong tinutugunan ang mga natukoy na na mga learning gap o kahinaan ng mga mag-aaral, tulad ng pagbuo ng kritikal na pananaw sa mga isyung pampolitika, korapsyon, at sistema ng hustisya, gayundin ang mas malalim na pagsusuri sa mga teoryang pampanitikan at simbolismo.
Sa pamamagitan ng mga kontekstuwalisadong gawain, inilalapit ng materyal na ito ang mga unibersal at makasaysayang tema ng nobela sa tunay, pangkasalukuyan, at personal na karanasan ng mga mag-aaral upang maging mas makabuluhan at pangmatagalan ang kanilang pagkatuto.
Upang matiyak ang mabisang paggamit at makamit ang pinakamataas na antas ng pagkatuto, pinapayuhan ang mga guro at mag-aaral na sundin ang mga sumusunod na gabay:
Para sa Guro. Bilang tagapagdaloy, gamitin ang sanayang papel na ito bilang scaffolding o pantulong na kagamitan pagkatapos ng talakayan gamit ang mga e-learning tools (gaya ng QR code na naglalaman ng e-resources).


Ang gamified quizes ay hindi kasama sa gawaing pagmamarka bilang formative na paraan ng pagtataya o kung kinakailangan pa niya ng karagdagang pagsasanay.
Bigyang-tuon ang paggabay sa mga bahaging nangangailangan ng mas mataas na antas ng pagsusuri o higher-order thinking skills (HOTS).
Para sa Mag-aaral. Bilang aktibong nagpapakadalubhasa, ang sanayang papel na ito ay idinisenyo para sa self-regulated learning. Unawaing mabuti ang bawat hakbang bago sumagot. Huwag magmadali sa mga bahaging humihingi ng iyong sariling opinyon o repleksiyon.
Pagsunod sa Daloy: Sundin ang sunod-sunod na proseso ng mga bahagi (E-Connect hanggang Gabay sa Pagsagot) upang maging maayos ang transisyon ng iyong pag-unawa mula sa literal na antas patungo sa kritikal na pagsusuri.
Inaasahan na ang bawat kabanata sa sanayang papel na ito ay nagtataglay ng mga sumusunod na estratehikong bahagi upang matiyak ang komprehensibong pagkatuto at sistematikong paglinang ng mga kasanayang kinakailangan sa pag-aaral.
Inaasahan (Mga Layunin): Sa simula ng bawat aralin, inilalahad dito ang mga tiyak na kasanayang pampanitikan at pampagkatuto na dapat matamo at mapagtagumpayan ng mag-aaral pagkatapos ng mga gawain upang malinaw nilang matukoy ang mga inaasahang bunga at pamantayan ng pagkatuto sa bawat kabanata.


E-CONNECT: Ito ang bahaging pumupukaw sa interes at paunang kaalaman ng mga mag-aaral. Sa pamamagitan ng mga maikling interaktibong tanong o sitwasyon, iniuugnay nito ang personal na damdamin ng mag-aaral sa paksang tatalakayin sa akda upang maitatag ang kahandaan sa pag-aaral.
E-SURI: Ito ang sentro ng pagsusuri kung saan ginagamit ang lakas ng multimodal learning (pagsusuri sa tulong ng mga teksto, e-comics, o video clips). Dito ginagabayan ang mag-aaral na himayin ang nilalaman ng kabanata, tukuyin ang mga simbolismo, teoryang pampanitikan, at unawain ang daloy ng kasaysayan sa nobela sa pamamagitan ng pag scan ng mga QR Code gamit ang mobile devices.
E-UGNAY (Kritikal na Pagninilay): Isang bahaging nakalaan para sa mas mataas na antas ng pag-iisip. Dito binubuo ng mag-aaral ang kaniyang kritikal na pananaw hinggil sa mga isyung panlipunan na nakapaloob sa akda tulad ng korapsiyon, pananamantala, at sistema ng pamahalaan at hustisya, at iniuugnay ito sa pangkasalukuyang kalagayan ng Pilipinas.
E-LIKHA (Paglalapat): Bahagi kung saan ipinamamalas ng mag-aaral ang kanyang natutuhan sa pamamagitan ng paglikha ng isang awtput (maaaring maikling repleksyon, case analysis, o malikhaing pagpapahayag) na nagpapakita ng kanyang functional digital literacy at pagpapahalagang moral.
GABAY SA PAGSAGOT: Matatagpuan sa huling bahagi ng kagamitan. Naglalaman ito ng mga pamantayan (rubriks) at mga gabay na tanong na magsisilbing self-assessment ng mag-aaral upang malaman kung naabot niya ang target na antas ng kasanayan.


Sa ibaba ay ang rubrik sa pagmamarka ng mga gawain:

	
Mga Pamantayan
	Napakahusay (75 - 100 puntos)
	Mahusay (50 - 74 puntos)
	Di Gaanong Mahusay
(25 - 49 puntos)
	Di Mahusay (1-24
puntos)

	

1. Lalim ng Kritikal na Pagsusuri at Pagninilay (HOTS)
	Lubhang malalim, analitikal, at komprehensibo ang pagsusuri sa mga isyung pampolitika, korapsiyon, at katarungan. Malinaw na naiuugnay ang unibersal na tema ng nobela sa pangkasalukuyang
lipunan.
	
May sapat na pag-unawa sa mga tema at isyu, subalit nananatili sa mababaw o literal na antas. Nangangailangan pa ng karagdagang gabay sa malalim na pagninilay.
	
Hindi sapat ang kritikal na pagsusuri. Umaasa lamang sa simpleng pagbubuod o impormasyon mula sa internet (copy-paste) nang walang sariling opinyon.
	
Walang naipakitang kritikal na pagsusuri at hindi kaugnay ang mga ideyang inilahad.

	
2.
Kontekstuwalisasy on at Personal na Pag-uugnay
	Kahanga-hanga at natural ang pag-uugnay ng mga pagpapahalagang moral, desisyon, at damdamin ng mga tauhan sa sariling karanasan at pang-
araw-araw na buhay.
	Malinaw na naibahagi ang personal na damdamin subalit may kaunting kahirapan sa pag-uugnay nito sa mas malawak na tungkuling panlipunan o moralidad ng akda.
	Naibahagi ang personal na damdamin ngunit limitado ang pag-uugnay nito sa mga mensaheng moral, isyung panlipunan, o mas malawak na
konteksto ng akda.
	Hindi naiuugnay ang paksa sa sariling karanasan o kasalukuyang kalagayan ng lipunan.

	

3. Digital at Multimodal Literacy (Paglalapat)
	Mahusay na nagamit ang mga digital tools (video, podcast, motion graphics, o e-comics). Ipinamamalas ang mataas na antas ng functional digital literacy sa pagbuo o pagsusuri ng awtput.
	
Nakagagamit ng teknolohiya at nakatutugon sa mga gawaing digital, subalit limitado ang pagiging malikhain o nagkaroon ng bahagyang kalituhan sa instruksyon.
	Hindi nagamit o hindi naging epektibo ang paggamit ng digital tools; walang pagsisikap na ipamalas ang malikhaing pagpapahayag gamit ang makabagong
midya.
	Hindi gumamit ng digital tools, walang ebidensiya ng pagkamalikhai n sa presentasyon ng awtput.

	


4. Organisasyon at Pagiging Malikhain
	Napakaorganisado at malinaw ang daloy ng kaisipan, at malikhaing naipahayag ang mga ideya sa pamamagitan ng makabago at angkop na presentasyon (gaya ng paglalapat ng digital icons o social media interface).
	
Organisado at malinaw na organisasyon ang mga ideya, subalit may ilang bahaging nangangailangan pa ng pagpapahusay sa daloy ng presentasyon o malikhaing pagpapahayag..
	Kulang sa organisasyon at lohikal na daloy ng mga ideya. Hindi malinaw ang pagkakalahad ng mensahe at limitado ang pagpapakita ng pagkamalikhain sa presentasyon ng
awtput.
	Magulo ang organisasyon ng paglalahad ng mga ideya at mensahe. Mahirap maunawaan ang kabuoang awtput.




PAGBATI

Isang mapagpalaya at makabuluhang paglalakbay sa mundo ng panitikan! Ang ating bansa ay kasalukuyang nasa gitna ng mabilis na pagbabago—isang panahong digital kung saan ang impormasyon ay abot-kamay na. Gayunpaman, sa likod ng mga modernong kagamitang ito, nananatiling buhay ang mga hamong panlipunan na una nang inilarawan ni Gat Jose Rizal sa kaniyang nobelang El Filibusterismo.
Ang sanayang papel na ito, ang "Kinang ng Karunungan: Ang Mapagpalayang Sanayang Papel ng E-Filibusterismo” ang mapagpalayang sanayang papel ay binuo hindi lamang upang ituro sa inyo ang mga kabanata ng ating kasaysayan, kundi upang bigyan kayo ng mas matalas na lente sa pagsusuri ng katotohanan. Sa pamamagitan ng pagsasanib ng klasiko at modernong teknolohiya mula sa mga QR codes hanggang sa pagsusuring panlipunan na tila nasa social media, na layuning gawing buhay at makabuluhan ang inyong pag-aaral. Huwag lamang ninyong tingnan si Simoun bilang isang tauhan sa libro. Tingnan ninyo siya bilang paalala ng paghahangad ng katarungan. Huwag lamang basahin ang mga pangarap nina Basilio at Isagani; gawin ninyo itong inspirasyon upang maging bahagi ng positibong pagbabago sa lipunan.
Nawa’y ang bawat pahina nito ay magsilbing mitsa ng inyong kritikal na pag-iisip at maging langis na magpapatakbo sa makina ng inyong pagiging makabayan. Gamitin ang teknolohiya hindi upang makalimot, kundi upang higit na makialam at magpalaya. Maligayang pagbabasa, panonood, at paglikha!

Sanayang Papel 4.1

KABANATA 1: SA IBABAW NG KUBYERTA

I. E-Connect

Tema: “Social Classes: Ang Awgat sa Pagitan ng Maykapangyarihan at Mahihirap”

Bago natin pasukin ang daigdig ng Bapor Tabo, pansinin ang ating lipunan. Sa mga concert, airport lounge, o kahit sa pila sa terminal, madalas nating makita ang paghahati ng mga tao: VIP (Priority) at Regular (Economy).
Gawain: Kung ang Pilipinas ay isang malaking barko sa kasalukuyan, ilarawan kung sino ang mga itinuturing na nasa "Ibabaw ng Kubyerta" (makapangyarihan) at "Ilalim ng Kubyerta" (karaniwang mamamayan). Magbigay ng isang kongkretong halimbawa ng sitwasyon sa balita o social media kung saan nakita ang diskriminasyong ito.
Sagot:













II. E-Suri

I-scan ang mga QR Code sa ibaba upang mapalalim ang iyong pag-unawa:

	Panoorin
	Maglaro
	Makinig

	Sa pamamagitan ng pag-scan sa QR code na ito, ang mga tradisyonal o "tuyot" na pahina ng nobela ay nagiging makukulay na motion graphics. Nilalayon nitong gawing biswal, masigla, at mas madaling maunawaan ang mga pangyayari sa kabanata.
	Ang QR code para sa bahaging ito ay nagdadala sa mga mag-aaral	sa mga interaktibong pagsusulit na ginawang kapana-panabik na laro o gamified		quizzes. Ginamit ito bilang estratehikong		tulay upang mapawi ang pagkabagot				sa pagbabasa at gawing mas  nakatutuwa  ang
pagtataya ng kaalaman.
	Ang QR code na ito ay nagdidirekta sa mga mag-aaral sa isang podcast. Dito ay maririnig ang malinaw na pagtalakay sa mga mahihirap na diyalogo at malalalim na konsepto ng nobela upang mas madaling malasap ng mga mag-aaral.




III. E-Ugnay

Gamit ang Modern Steampunk Word Map, ating himayin ang salitang naging sentro ng usapan sa kubyerta.

Salita: KARDINAL

· Etimolohiya: Mula sa Latin na cardinalis (pangunahin/mahalaga).
· Konteksto ng Nobela: Tumutukoy kay Padre Sibyla at sa kapangyarihan ng simbahan.
· Millennial/Gen Z Slang: "Main Character Energy" o ang taong may "clout" at impluwensya sa isang grupo.


Gawain: Gamitin ang salitang "Indiyo" (na ginamit na pang-insulto ni Donya Victorina) sa isang pangungusap na nagpapakita ng pagbaliktad sa negatibong kahulugan nito tungo sa pagiging proud na Pilipino.
Sagot:









IV. E-Likha

Basahin ang naging mungkahi ni Simoun upang mapabilis ang paglalakbay ng Bapor Tabo: Ang paghuhukay ng bagong kanal gamit ang sapilitang paggawa
ng mga bilanggo at mamamayan.

Gawain: Social Media Reaction

Kung ikaw ay isang netizen na nakasaksi sa pagtatalo nina Simoun at Don Custodio sa ibabaw ng kubyerta, ano ang iyong magiging "Status Update"?
● '−· Just now • ●l●

Status:





#BaporTaboChronicles #JusticeForLaborers #SimounTheInfluencer
⋯t) Like | ⬛“ Share | □'YV Message




V. Gabay sa Pagsagot

· Visual Cue Icons:
· †1/Y A: Magbasa ng teksto.

· _¯.I⬛ : I-scan ang QR Code.

· ` )—s ): Magsulat ng iyong repleksiyon.


Sanayang Papel 4.2

KABANATA 2: SA ILALIM NG KUBYERTA

I. E-Connect

Tema: "The Underdogs: Laban ng Kabataan para sa Kinabukasan"

Sa kasalukuyan, madalas nating makita sa balita ang mga grupo ng kabataan na nagsusulong ng petisyon para sa mga pasilidad sa paaralan, o kaya ay ang "Student Council" na humihingi ng pondo para sa isang proyekto.
Gawain: Isipin ang iyong paaralan o barangay. Mayroon bang isang "proyekto" o "adhikain" ang mga kabataan (gaya ng pagpapatayo ng skate park, free Wi-Fi zone, o modern library) na nahaharap sa pagtanggi ng mga nakatatanda o maykapangyarihan?
Tanong: Bakit sa tingin mo nahihirapan ang mga kabataan na mapakinggan ang kanilang boses? Iugnay ito sa sitwasyon nina Isagani at Basilio sa ilalim ng kubyerta.
Sagot:









II. E-Suri
_.⬛I ¯ I-scan ang mga QR Code sa ibaba gamit ang iyong smartphone:


	Panoorin
	Maglaro
	Makinig

	Sa pamamagitan ng pag-scan sa QR code na ito, ang mga tradisyonal o "tuyot" na pahina ng nobela ay nagiging makukulay na motion graphics. Nilalayon nitong gawing biswal, masigla, at mas madaling maunawaan ang mga pangyayari sa
kabanata.
	Ang QR code para sa bahaging ito ay nagdadala sa mga mag-aaral sa mga interaktibong pagsusulit na ginawang kapana-panabik na laro o gamified quizzes. Ginamit ito bilang estratehikong tulay upang mapawi ang pagkabagot sa pagbabasa at gawing mas nakatutuwa ang pagtataya
ng kaalaman.
	Ang QR code na ito ay nagdidirekta sa mga mag-aaral sa isang podcast. Dito ay maririnig ang malinaw na pagtalakay sa mga mahihirap na diyalogo at malalalim na konsepto ng nobela upang mas madaling malasap ng mga mag-
aaral.



⬛ #Z Gawain:

Kompletuhin ang talahanayan sa ibaba upang paghambingin ang dalawang magkaibang mundo sa ibabaw at ilalim ng kubyerta.


	
Lugar sa Bapor Tabo
	Pisikal na Paglalarawan (Ano ang nakikita?)
	Uri ng mga Taong Naroroon (Sino ang mga nakasakay?)
	Simbolismo sa Lipunan (Ano ang kinakatawan nito?)

	
	
	Mga prayle,
	

	
	
	matataas na
	

	Ibabaw ng
	
	
	

	
	
	opisyal, Don
	

	Kubyerta
	
	
	

	
	
	Custodio,
	

	
	
	Simoun...
	

	
	Mainit, masikip,
	
	

	Ilalim ng
	tabi-tabi ang mga
	
	

	Kubyerta
	kargamento at
	
	

	
	pasahero...
	
	


🎧 Gawain

Hinimay ang tanyag na sagutan nina Simoun, Basilio, at Isagani tungkol sa pag-inom ng tubig at alak. Suriin kung sino sa mga tauhan ang nagpahayag ng katotohanan o kamalian base sa konteksto ng kanilang usapan.
1. Pahayag ni Simoun: "Sinasabi nilang ang bayan natin ay hindi umiinom ng alak kundi ng tubig... kaya parang patay at walang lakas ang mga mamamayan."
Suri mo: Makatuwiran ba ang pananaw na ito ni Simoun? Bakit?


Sagot:









2. Tugon ni Isagani: "Ang tubig ay matamis at naiinom, ngunit nakalulunod sa alak at nakapapatay ng apoy!"
Suri mo: Ano ang tunay na ibig ipakahulugan ni Isagani sa lakas ng tubig (kabataan/bayan)?
Sagot:









III. E-Ugnay

Ating suriin ang salitang naging tuntungan ng pangarap nina Isagani at Basilio.
Salita: AKADEMYA

· Etimolohiya: Mula sa Griyegong Akademeia (isang lugar ng pag-aaral o hardin).
· Sa Nobela: Ang "Akademya ng Wikang Kastila" na pangarap itayo ng mga mag-aaral.


· Kolokyal na Gamit: Madalas nating marinig ang "Acads over Lakwatsa" (Pag-aaral muna bago gala). Ipinapakita nito na ang edukasyon ay priority pa rin ng Gen Z sa kabila ng distractions.


Gawain: Isulat sa loob ng bilog ang mga salitang naiuugnay mo sa "Akademya" sa ilalim ng sistemang Pilipino ngayon.


Halimbawa: Diploma, Board Exam, Scholarship, Online Class

Upang mas mapalalim ang temang The Underdogs: Laban ng Kabataan para sa Kinabukasan, narito ang mga baitang na gawain na nag-uugnay sa isyu ng mga mag-aaral sa nobela at sa kasalukuyang karanasan ng Gen Z sa komunidad.
.†   Gawain: Isipin ang iyong sariling paaralan o barangay. Kung ikaw ay bibigyan ng pagkakataong maging kinatawan ng kabataan, paano mo ilalapit sa mga nakatatanda ang inyong mga pangarap na pasilidad o proyekto (gaya ng free Wi-


Fi, maayos na silid-aklatan, o sports complex) na madalas nilang tanggihan o ipagpaliban?

Ang Aming Adhikain sa Paaralan/Barangay:





Karaniwang Dahilan ng Pagtanggi ng Matatanda: "Walang pondo," "Sakit lang sa ulo," "Distraksyon lang sa pag-aaral." (Bilugan ang pinakamasalimuot na dahilan).
Ang Aking Estrarehiya: Paano mo sila kukunsuwelahin o kakamtin ang kanilang "Oo" nang may paggalang, tulad ng ginagawa nina Basilio at Isagani kay Padre Florentino at Capitan Basilio?
Sagot:








✊ Gawain: Ipagpalagay na ikaw si Isagani o si Basilio sa kasalukuyang panahon. Sumulat ng isang maikling Open Letter o Petisyon na ipo-post sa Facebook Group ng inyong komunidad. Layunin nitong ipaliwanag kung bakit ang pagpapatayo ng Akademya ng Wikang Kastila (o ang modernong katumbas nito ngayon, tulad ng Digital Literacy Center sa inyong barangay) ay hindi banta, kundi tulay sa kaunlaran.


📝 Bukas na Liham para sa mga Namumuno:


Para sa Kagalang-galang na mga Nakatatanda at Maykapangyarihan,
Ang aming pagsusumikap na magkaroon ng 	
ay hindi pagrerebelde. Kami, ang mga kabataan sa ilalim ng kubyerta ng lipunan, ay naniniwala na ang edukasyon ay 	






Huwag ninyong katakutan ang aming boses, sapagkat ang tubig na inyong tinuturing na matamis ay siya ring magdidilig sa kinabukasan ng ating bayan.

Gumagalang,

Ang Kabataan ng Makabagong Simbahan at Lipunan


IV. E-Likha
Sa kabanatang ito, binigkas ni Isagani ang isa sa pinakatanyag na linya: "Ang tubig ay nagiging singaw kapag ito'y pinainit; ito'y nagiging dagat na nagngangalit at gumugunaw ng mundo..."
Gawain: Thread sa X (Twitter)

Bilang isang mapagpalayang mag-aaral, gumawa ng isang "Thread" sa X na tumutuligsa sa panlalait ni Simoun sa mga kabataan at sa kanilang kakayahang maghimagsik.


 ❢¨ˆ @Isagani_Speaks

· 1/3
Hindi dahil kami ay "tubig" na matamis ay wala na kaming lakas. Kapag ang
pasensya	ng	bayan	ay	naging	singaw	dahil	sa  init  ng	pang-aapi...

#LabanKabataan #ElFili2	
· 2/3







3/3







)t⋯ 1.2k Replies | ⬛“ 5k Retweets | ’  15k Likes



Gabay sa Pagsagot
· YA† 1/ Basa-Suri: Basahin ang pahina 15-25 ng orihinal na nobela.

· " " ^ Tinig-Isip: Makinig nang mabuti sa podcast bago sagutin ang E-likha

· HO• Modern Steampunk Note: Ang bawat tamang sagot ay magsisilbing "langis" sa makina ng iyong kaalaman tungo sa paglaya!


Sanayang Papel 4.3

KABANATA 3: ANG MGA ALAMAT

I. E-Connect

Tema: "Fake News vs. Urban Legends: Ang Kapangyarihan ng Kwento"

Sa Kabanata 3, ang mga pasahero sa kubyerta ay nagkukuwentuhan ng mga alamat (Doña Geronima, San Nicolas, atbp.) upang magpalipas ng oras at magbigay ng aral. Sa panahon ngayon, ang mga "kuwento" ay mabilis kumalat sa TikTok at Facebook na minsan ay urban legends, minsan naman ay disinformation o fake news.
Gawain: Mag-isip ng isang sikat na "urban legend" sa iyong baranggay o sa social media (halimbawa: ang "white lady" sa isang madilim na kalye o ang "nakatagong ginto" sa isang lugar).
Tanong: Sa iyong palagay, bakit mas pinipili ng mga tao na maniwala at magbahagi ng mga "alamat" o "tsismis" kaysa sa paghahanap ng siyentipiko o lohikal na paliwanag?
Sagot:












II. E-Suri
H•O Gamitin ang iyong smartphone upang i-unlock ang mga sumusunod:

	Panoorin
	Maglaro
	Makinig

	
[image: ]
	
	[image: ]

	Sa pamamagitan ng pag-scan sa QR code na ito, ang mga tradisyonal na pahina ng nobela ay nagiging makukulay na motion graphics. Nilalayon nitong gawing biswal, masigla, at mas madaling maunawaan ang  mga  pangyayari
sa kabanata.
	Ang QR code na ito ay nagdadala sa mga mag-aaral	sa		mga interaktibong pagsusulit na ginawang kapana-panabik na laro o gamified		quizzes. Ginamit ito bilang estratehiya upang gawing mas kawili-wili at nakaaaliw ang pagtataya
ng kaalaman.
	Ang QR code na ito ay nagdidirekta sa mga mag-aaral sa isang podcast. Dito ay maririnig ang malinaw na pagtalakay sa mga mahihirap na diyalogo at malalalim na konsepto ng nobela upang mas madaling malasap ng mga mag-aaral.


III. E-Ugnay

Suriin natin ang salitang nag-uugnay sa nakaraan at kasalukuyan.


Salita: EREHE

· Etimolohiya: Mula sa salitang Kastila na hereje (taong sumusuway sa doktrina ng simbahan).
· Sa Nobela: Ginamit ang mga alamat upang pasaringan ang mga taong itinuturing na kalaban ng relihiyon at gobyerno (gaya ng ama ni Ibarra).
· Kolokyal na Gamit: Ngayon, maaari itong ihalintulad sa pagiging "Canceled" o ang pagiging "Red-tagged" ay ang pagbansag sa isang tao bilang kaaway ng lipunan dahil lamang sa magkaiba ang kanilang paniniwala.
Gawain: Isulat sa patlang ang tatlong (3) salitang kasingkahulugan ng "Pagsalungat" sa modernong panahon.
1.

2.

3.

IV. E-Likha

Sa gitna ng tawanan tungkol sa mga alamat, biglang natahimik si Simoun nang pag-usapan ang lugar kung saan napatay ang isang "filibustero" (si Crisostomo Ibarra) labintatlong taon na ang nakararaan.

Gawain: Facebook Status Shared Post.
Ipagpalagay na ikaw ay isang saksi sa paglalakbay na ito. I-share ang "Alamat ng Malapad-na-Bato" sa iyong wall ngunit lagyan ito ng caption na nagpapakita ng iyong pagduda sa "opisyal na bersyon" ng kasaysayan.


Caption:
10 mins ago • ● 





#TruthSeeker #ElFiliKabanata3 #HustisyaParaSaNawawala
t⋯) 45 Comments | ⬛“ 12 Shares


Gawain: Fact Check Video o Digital Storytelling (Post on "Facebook")

Pumili ng isang alamat, viral na balita o kwento, o urban legend sa inyong lugar. Gumawa ng 2–3 minutong video presentation o digital storytelling na sumusuri kung ito ba ay katotohanan, alamat, fake News o maling Impormasyon. Isama ang pinagmulan ng kuwento, katibayan o sanggunian, sariling pagsusuri at aral para sa mga manonood



#alamatchismisokatotohanan?
⬛▶ 2.3k Views | E  850 Reactions | )t⋯ 120 Comments | ⬛“ 45 Shares


V. Gabay sa Pagsagot
· 📖: Basahin at unawain ang mga alamat at pangyayaring tinalakay sa kabanata.
· 📱: I-scan ang mga QR Code upang mapanood, mapakinggan, at masubukan ang mga interaktibong gawain.
· ✍️ : Isulat ang iyong sariling pananaw, opinyon, at repleksyon batay sa mga tanong at gawain.
· 💬 : Lumikha ng malikhaing social media post o caption na nagpapakita ng kritikal na pag-iisip.


Sanayang Papel 4.4

KABANATA 4: KABESANG TALES

I. E-Connect

Tema: "Agri-Kultura: Ang Pakikibaka para sa Lupang Sinilangan"

Sa ating bansa, madalas nating mabalitaan ang tungkol sa mga magsasakang pilit na pinapaalis sa kanilang mga lupang sakahan upang gawing subdivision o factory, o kaya naman ay ang isyu ng pagtaas ng presyo ng mga bilihin habang nananatiling mababa ang kita ng mga nagtatanim nito.
Gawain: Mag-isip ng isang balita na napanood mo sa TV o nabasa sa news feed tungkol sa isang "Land Dispute" o kawalan ng katarungan sa isang ordinaryong manggagawa.
Tanong: Kung ikaw ang nasa posisyon ni Kabesang Tales na hiningan ng labis na buwis sa lupang ikaw mismo ang nagbungkal, ano ang unang emosyon na mararamdaman mo? Ituturing mo ba itong "legal" dahil utos ng nasa itaas, o "imoral" dahil ito ay pang-aabuso?
Sagot:












II. E-Suri
H•O Gamitin ang iyong smartphone upang i-unlock ang mga sumusunod:

	Panoorin
	Maglaro
	Makinig

	
[image: ]
	
[image: ]
	
[image: ]

	Sa pamamagitan ng pag-scan sa QR code na ito, ang mga tradisyonal o "tuyot" na pahina ng nobela ay nagiging makukulay na motion graphics. Nilalayon nitong gawing biswal, masigla, at mas	madaling maunawaan  ang  mga
pangyayari sa kabanata.
	Ang QR code para sa bahaging ito ay nagdadala sa mga mag-aaral	sa	mga interaktibong pagsusulit na ginawang kapana-panabik na laro o gamified quizzes. Ginamit ito upang gawing mas kawili-wili  ang  pagtataya  ng
kaalaman..
	Ang QR code na ito ay nagdidirekta sa mga mag-aaral sa isang podcast. Dito ay maririnig ang malinaw na pagtalakay sa mga mahihirap na diyalogo at malalalim na konsepto ng nobela upang mas

	
	
	madaling	malasap

	
	
	mga mag-aaral.




III. E-Ugnayng


Ating himayin ang salitang naging mitsa ng galit ni Tales.


Salita: BUWIS (Tribute/Tax)

· Etimolohiya: Mula sa salitang Malayo na buwis. Sa panahon ng Kastila, ito ay simbolo ng pagpapasakop.
· Sa Nobela: Ang pabago-bagong halaga na hinihingi ng mga kura sa lupain ni Tales.
· Kolokyal na Gamit: Ngayon, ginagamit natin ang katagang "Taxing" (halimbawa: "Nakaka-taxing naman ang workload na 'to!"). Ibig sabihin, isang bagay na nakakapagod, nakakaubos ng lakas, at tila ninanakawan ka ng iyong pahinga.
[image: ]Gawain (Word Map): Isulat sa loob ng mga "Steampunk Cogwheels" ang mga salitang maiuugnay mo sa salitang "Hustisya".
















IV. E-Likha

Si Kabesang Tales ay nagpakita ng "Passive Resistance" bago siya tuluyang napuno at gumamit ng dahas. Sa huli, siya ay dinukot ng mga tulisan.


Gawain: Digital Thread (Post on "Threads" or "X")

Ipagpalagay na ikaw ay anak ni Kabesang Tales (Tano o Juli). Gumawa ng isang "Public Appeal" post upang hingin ang suporta ng publiko tungkol sa kawalang-katarungang sinapit ng inyong ama.
· 1/2 ❢ˆ¨  @AnakNgLupa_2026

Isang pamilya ang nawalan ng dangal dahil sa kasakiman ng iilan. Binungkal namin ang lupa, nilinis ang kagubatan, pero bakit iba ang umaani? *
My father, Kabesang Tales, is not a criminal. He is a victim of a system that favors the powerful.
#JusticeForTales #MagsasakaPh #LupaParaSaNagbubungkal
)t⋯ 8.9k Replies | ⬛“ 15k Retweets | ’ 40k Likes

· 2/2 ❢¨ˆ @AnakNgLupa_2026







t⋯) 8.9k Replies | ⬛“⬛ 15k Retweets | ’   40k Likes

Gawain: Advocacy Campaign Poster (Post on "Facebook")

Gumawa ng advocacy poster o campaign material na nagtataguyod ng karapatan ng mga magsasaka, manggagawa, o ordinaryong mamamayan laban sa pang-aabuso. Dapat may isang makabuluhang slogan, larawang simboliko, maikling paliwanag tungkol sa isyu at panawagan para sa pagkilos. Maaaring gawin sa cartolina o digital platform. Gamitin ang hashtag sa ibaba.



#HustisyaParaSaKaraniwangMamamayan
 E 3.8k Reactions | ⋯t) 58 Comments | ⬛“ 27 Shares



Gabay sa Pagsagot
· M*M4 Panindigan: Ang icon na ito ay nagpapaalala sa iyo na gamitin ang iyong sariling pananaw sa pagsagot.
· -·]   Sulyap-Video: Tapusin muna ang motion graphic bago sagutin ang Bahagi 4.
·  ¸ Parchment Space: Huwag matakot na lumampas sa linya; ang iyong opinyon ay kasing-halaga ng tinta sa papel na ito.


Sanayang Papel 4.5

Kabanata 5: Ang Noche Buena ng Isang Kutsero

I. E-Connect

Tema: "Traffic Enforcers, Kotong, at ang Paskong Pinoy"

Isipin ang sitwasyon ng mga jeepney o tricycle driver sa inyong lugar tuwing sasapit ang Kapaskuhan. Habang ang lahat ay nagmamadaling makauwi para sa Noche Buena, sila ay madalas na nahaharap sa mahigpit na inspeksyon, multa, o kung minsan ay panghihingi ng "parating" o "kotong" sa kalsada dahil sa maliliit na pagkakamali gaya ng nakalimutang lisensya.
Gawain: May alam ka bang kuwento ng isang drayber na naabala o namultahan nang labis sa gitna ng isang okasyon?
Tanong: Sa iyong palagay, bakit tila mas nararamdaman ang "higpit" ng batas sa mga maliliit na manggagawa (gaya ni Sinong na kutsero) kaysa sa mga malalaking personalidad sa lipunan?
Sagot:












II. E-Suri
H•O Buksan ang iyong lente ng kaalaman sa pamamagitan ng pag-scan:

	Panoorin
	Maglaro
	Makinig

	
[image: ]
	
	

	Sa pamamagitan ng pag-scan sa QR code na ito, ang mga tradisyonal o "tuyot" na pahina ng nobela ay nagiging makukulay na motion graphics. Nilalayon nitong gawing biswal, masigla, at mas	madaling maunawaan  ang  mga
pangyayari sa kabanata.
	Ang QR code na ito ay nagdadala sa mga mag-aaral sa mga interaktibong pagsusulit na ginawang kapana-panabik na laro o gamified	quizzes. Ginamit upang gawing mas kawili-wili ang pagbabasa at pagtataya
ng kaalaman.
	Ang QR code na ito ay nagdidirekta sa mga mag-aaral sa isang podcast. Dito ay maririnig ang malinaw na pagtalakay sa mga
mahihirap na diyalogo at

	
	
	malalalim na konse

	
	
	ng nobela upang mas madaling malasap ng mga mag-aaral.


III. E-Ugnaypto


Suriin natin ang salitang nagpapakita ng ugnayan ng takot at awtoridad.


Salita: CEDULA

· Etimolohiya: Mula sa Latin na schedula (maliit na papel). Noong panahon ng Kastila, ito ay katibayan ng pagkakakilanlan at pagbabayad ng buwis.
· Sa Nobela: Ang nakalimutang dokumento ni Sinong na naging dahilan ng kanyang pagkabugbog sa kamay ng mga Guardia Civil.
· Kolokyal na Gamit: Sa kasalukuyan, tinatawag pa rin nating "Cedula" o Community Tax Certificate. Ngunit sa mas malawak na usapan, maaari itong ihalintulad sa "Red Tape"—ang labis na burukrasya o dami ng dokumentong hinihingi na nagpapahirap sa mga ordinaryong Pilipino.

Gawain (Infographic Word Map): Sa loob ng "Digital Lantern" (Parol), isulat ang mga damdamin na nangingibabaw kay Sinong habang nakikita ang prusisyon ng Pasko sa kabila ng kanyang sinapit.



IV. E- Likha

Habang naglalakad si Basilio, nakita niya ang marangyang bahay ni Kapitan Tiago na tanging ang kura, alperes, at si Simoun ang mga panauhin. Napansin din niya na si Kabesang Tales ay nawawala na sa balita.
Gawain: Social Media Rant (Facebook, IG o YouTube Post)

Gumawa ng social awareness video. Ipagpalagay na ikaw ay isang "Vlogger" sa San Diego. Nakita mo ang pagbugbog kay Sinong habang dumadaan ang prusisyon ng mga Santo. Ano ang i-po-post mo upang gisingin ang iyong mga followers?
 ❢¨ˆ @TheSanDiegoVigilante

†_i˙ San Diego, Philippines



#StopTheAbuse #NocheBuenaBlues #SinongTheDriver #HustisyaParaSaKutsero
t⋯) 2.5k Replies | ⬛“ 10k Retweets | ’ 22k Likes



Gabay sa Pagsagot
·  ●§´•˙¸. Hinto-Suri: Ang icon na ito ay hudyat na dapat kang magmuni-muni bago sumulat.
· ● ¥= Liwanag: Gamitin ang podcast upang maunawaan ang simbolismo ng alamat ni Bernardo Carpio sa kabanata.


· O•HH  Modern Steampunk Note: Ang bawat luhang pumatak sa kabanatang ito ay magiging langis na magpapatakbo sa makina ng himagsikan sa mga susunod na pahina.

APENDIKS A

LIHAM PAHINTULOT SA PAG-AARAL

Pebrero 10, 2026

ALDRIN M. OBIAS
Ulong-guro
Pambansang Mataas na Paaralan ng Agay-ayan, Agay-ayan, Tinambac, Camarines Sur

Magandang araw po.

Ako po ay kasalukuyang nagsasagawa ng pananaliksik bilang pagtupad sa mga kinakailangan para sa titulong Master of Arts in Education Major in FIlipino, sa Pamantasan ng San Antonio. Ang pamagat po ng aking pag-aaral ay “E-learning sa Pagkatuto ng El Filibusterismo: Batayan sa Pagbuo ng Kontekstwalisadong Sanayang Papel sa Filipino 10.”
Kaugnay nito, magalang po akong humihiling ng pahintulot upang maisagawa ang aking pananaliksik sa inyong paaralan, partikular sa mga mag-aaral ng ika-10 baitang. Sisiguraduhin pong mananatiling kumpidensyal ang lahat ng impormasyong malilikom at gagamitin lamang para sa layunin ng pananaliksik.

Umaasa po ako sa inyong positibong tugon.

Maraming salamat po at pagpalain po kayo ng May-kapal.


Lubos na gumagalang,

Glenn B. Abuque
Mananaliksik

Pinagtibay:


ALDRIN M. OBIAS
Ulong-guro

APENDIKS B TALAHANAYAN NG ESPISIPIKASYON

APENDIKS B ITEM ANALYSIS
[image: ]117



APENDIKS C

IKAAPAT NA PAMANAHUNANG PAGSUSULIT

Asignatura & Antas: Filipino 10


Pangalan:	 Baitang at Seksyon	

PANUTO: Basahin at unawain nang mabuti ang bawat tanong. Bilugan ang titik ng tamang sagot

1. Ang pagtuligsa ni Doña Victorina sa bagal ng Bapor Tabo ay repleksyon ng anong karaniwang ugali ng tao kapag hindi nasusunod ang kaniyang kagustuhan?
A. Pagiging matiisin sa gitna ng pagsubok.
B. Pagkakaroon ng kolonyal na mentalidad at kawalan ng pasensya.
C. Pagpapakita ng malasakit sa kapwa pasahero.
D. Pagiging mapagkumbaba sa harap ng mga opisyal.

2. Ang paghahati ng kubyerta sa "itaas" at "ibaba" ay sumasalamin sa anong suliraning panlipunan na talamak pa rin hanggang ngayon?
A. Kakulangan sa transportasyong pandagat.
B. Diskriminasyon batay sa katayuan sa buhay o social class.
C. Maling sistema ng pagtatapon ng basura sa mga ilog.
D. Labis na pagtangkilik sa mga produktong banyaga.

3. Iminungkahi ni Simoun ang paghuhukay ng bagong kanal para sa ilog gamit ang sapilitang paggawa. Ano ang negatibong implikasyon nito sa isang komunidad?
A. Pag-unlad ng turismo sa lalawigan.
B. Pagkakaisa ng mga mamamayan sa paggawa.
C. Paglabag sa karapatang pantao at pang-aalipin sa mga mahihirap.
D. Pagdami ng trabaho para sa mga magsasaka.

4. Ang paghahambing sa Bapor Tabo sa "Daigdig ng Pamahalaan" ay nagpapakita na ang katiwalian ay:
A. Isang isyung lokal lamang sa Pilipinas.
B. Isang unibersal na hamon sa mga sistemang politikal na walang maayos na direksyon.
C. Madaling solusyunan sa pamamagitan ng pagpapalit ng pinuno.
D. Bunga lamang ng kakulangan sa makabagong teknolohiya.

5. Sa iyong palagay, bakit mahalagang maunawaan ang kaisipan ni Simoun tungkol sa pagbabago, kahit ito ay radikal?
A. Upang matutong maging mapagmataas sa kapwa.
B. Upang makita ang kahalagahan ng mapanuring pag-iisip sa paglutas ng mga problema.
C. Upang gayahin ang kaniyang pagiging mapaghiganti.
D. Upang mabilis na yumaman sa pamamagitan ng alahas.

6. Ang paglalarawan sa Bapor Tabo bilang isang sasakyang "mabagal, marumi, ngunit mapagkunwari" ay isang pahiwatig ng anong katotohanan sa lipunan noong panahon ni Rizal?
A. Ang kakulangan ng teknolohiya sa Pilipinas.
B. Ang bulok na sistema ng pamahalaan na pilit itinatago sa marangyang panlabas na anyo.
C. Ang pagiging mahilig ng mga Pilipino sa paglalakbay sa dagat.
D. Ang kawalan ng disiplina ng mga pasahero.

7. Sa pagtatalo nina Don Custodio at Simoun tungkol sa paghuhukay ng kanal, anong aspeto ng ugnayan ng tao at institusyon ang ipinapakita?
A. Ang pagkakaisa ng mga opisyal para sa ikabubuti ng bayan.
B. Ang tunggalian sa pagitan ng mga tradisyunal na pinuno at ng radikal na kaisipan.
C. Ang pagmamalasakit ng mga prayle sa mga manggagawa.
D. Ang pagiging bukas ng pamahalaan sa mga bagong ideya.

8. Gamit ang pananaw na Markismo, bakit itinuturing na "makapangyarihan" sina Simoun at ang mga prayle sa ibabaw ng kubyerta?
A. Dahil sila ang may hawak ng relihiyon at kayamanan na nagdidikta sa takbo ng lipunan.
B. Dahil sila ang may pinakamataas na pinag-aralan sa bapor.
C. Dahil sila ang mga sbanyaga na dapat igalang ng mga Indio.
D. Dahil sila ang may ari ng Bapor Tabo.

9. Sa kabila ng kaniyang mga kapintasan, ang pagpilit ni Doña Victorina na mapansin at ituring na Kastila ay nagpapakita ng anong katangian ng tao?
A. Ang pagnanais na makamit ang mataas na dignidad at pagkilala sa lipunan.
B. Ang pagiging mapagmataas sa harap ng mga mahihirap.
C. Ang kawalan ng pagmamahal sa sariling pinagmulan.
D. Ang pagiging masunurin sa asawa.

10. Ano ang sinisimbolo ng Bapor Tabo sa kabuuan ng kabanata kung ituturing itong isang "microcosm" ng Pilipinas?
A. Ang mabilis na pag-unlad ng ekonomiya.
B. Ang malinaw na paghahati ng mga uri ng tao sa bansa.
C. Ang kagandahan ng mga anyong tubig sa Pilipinas.

D. Ang pagkakaisa ng mga Pilipino at Kastila.

11. Ang pagsusumikap nina Isagani at Basilio na magtayo ng Akademya ng Wikang Kastila ay nagpapakita ng:
A. Pagtalikod sa sariling wika at kultura.
B. Aktibong pakikilahok ng kabataan sa pagpapaunlad ng edukasyon.
C. Paghahangad ng katanyagan sa paaralan.
D. Pagsunod sa lahat ng nais ng mga prayle.

12. Nang sabihin ni Simoun na "ang tubig ay nagiging singaw kapag inapuyan," anong pambansang kaisipan ang kaniyang ipinahihiwatig tungkol sa himagsikan?
A. Ang mga Pilipino ay mahina at madaling takutin.
B. Ang pasensya ng mga Pilipino ay may hangganan at maaaring humantong sa pag-aaklas.
C. Mahalaga ang pagluluto ng pagkain para sa mga nagugutom.
D. Ang kalikasan ay dapat nating pangalagaan.

13. Bilang isang mag-aaral, paano mo maiuugnay ang karanasan ni Basilio sa iyong buhay?
A. Ang pag-aaral nang mabuti sa kabila ng kahirapan upang makatulong sa kapwa.
B. Ang paghahanap ng mayamang padrino upang makatapos.
C. Ang pag-iwas sa mga usaping panlipunan upang hindi mapahamak.
D. Ang pagiging tahimik na lamang kahit may nakikitang mali.

14. Ang usapin ng pagtuturo ng wikang dayuhan (Kastila) sa Pilipinas noon ay maihahalintulad sa anong pandaigdigang isyu sa edukasyon?
A. Ang pagkawala ng mga lokal na dayalekto dahil sa globalization.
B. Ang pagdami ng mga guro sa ibang bansa.
C. Ang paggamit ng teknolohiya sa loob ng silid-aralan.
D. Ang pagtaas ng presyo ng mga kagamitan sa paaralan.

15. Bakit itinuturing na "mapanganib" ng mga nasa itaas ng kubyerta ang mithiin ng mga kabataan sa ilalim ng kubyerta?
A. Dahil mawawalan ng trabaho ang mga prayle.
B. Dahil ang edukasyon ay susi sa pagkamulat at paghiling ng karapatan.
C. Dahil magastos ang pagpapatayo ng mga gusali.
D. Dahil ayaw nilang matutong magsalita ng Kastila ang mga Indio.

16. Ang pangarap nina Basilio at Isagani na magpatayo ng Akademya ng Wikang Kastila ay isang halimbawa ng:
A. Pagpapakita ng katapatan sa pamahalaang Kastila.
B. Kolektibong pagkilos ng mga kabataan upang baguhin ang sistema ng edukasyon.
C. Pagpapasikat sa harap ng mga kapwa mag-aaral.

D. Pag-iwas sa paggamit ng wikang Tagalog.

17. Ang eksena kung saan tinanggihan ni Isagani ang alok na serbesa ni Simoun ay nagpapakita ng:
A. Ang matinding galit ng mga kabataan sa mga alahas ni Simoun.
B. Ang paninindigan ng kabataan laban sa mga bisyo at maling impluwensya.
C. Ang takot ng mga Pilipino na malason ng mga dayuhan.
D. Ang pagiging mahiyain ng mga Pilipino sa harap ng mayayaman.

18. Sa pahayag ni Isagani na "Ang tubig ay nagiging singaw kapag inapuyan," paano mailalapat ang tunggalian ng uri?
A. Ang tubig ay ang mga mahihirap na kapag inapi ay mag-aapoy at maghihimagsik.
B. Ang apoy ay ang edukasyon na tutunaw sa kamangmangan.
C. Ang singaw ay ang mga pangarap na nawawala sa hangin.
D. Ang tubig at apoy ay hinding-hindi magkakasundo kailanman.

19. Ang pagkatao ni Basilio sa kabanatang ito ay sumasalamin sa isang taong:
A. Nawalan na ng pag-asa dahil sa kaniyang madilim na nakaraan.
B. Nakatuon sa pansariling pag-unlad bilang paraan ng pagbangon.
C. Nais maghiganti sa lahat ng mga taong nagpahirap sa kaniya.
D. Walang pakialam sa kaniyang komunidad.

20. Bakit itinuturing na "iba" ang mga tao sa ilalim ng kubyerta kumpara sa itaas?
A. Dahil sila ay mas masaya at malayang nakapag-uusap.
B. Dahil sila ang representasyon ng masa na nakararanas ng sikip, init, at limitasyon.
C. Dahil mas marami silang dalang kagamitan at kalakal.
D. Dahil sila ang mga pinuno ng hinaharap.

21. Ang alamat ni Doña Geronima na nagtago sa kweba dahil sa pangakong napako ay nagtuturo sa atin ng:
A. Kahalagahan ng pagtupad sa binitiwang salita at katapatan sa sarili.
B. Pagiging mapagpatawad sa mga taong nakalimot sa atin.
C. Paglayo sa lipunan kapag tayo ay nasasaktan.
D. Pagtatago ng mga lihim upang hindi mapahiya.

22. Ang paniniwala ng mga tao sa mga himala ni San Nicolas ay nagpapakita ng anong katangian ng komunidad noon?
A. Pagiging kritikal sa mga naririnig na kuwento.
B. Malalim na pananampalataya na minsan ay humahantong sa panatisismo.
C. Kawalan ng tiwala sa mga pinuno ng simbahan.
D. Pagtuon sa mga siyentipikong paliwanag ng mga pangyayari.

23. Ang pagbanggit sa lugar kung saan napatay si Ibarra (sa lawa) ay nagpapaalala sa anong isyu ng hustisya sa bansa?
A. Ang mabilis na pag-usad ng mga kaso sa korte.
B. Ang paglilibing sa mga bayani sa maling paraan.
C. Ang kawalan ng katarungan at "red-tagging" sa mga itinuturing na kalaban ng pamahalaan.
D. Ang pagdami ng mga aksidente sa mga anyong tubig.

24. Ang paggamit ng mga alamat at mito upang kontrolin ang kaisipan ng tao ay isang halimbawa ng:
A. Cultural preservation sa lahat ng bansa.
B. Ideological control na ginagamit ng mga mananakop sa buong mundo.
C. Pagpapaunlad ng panitikan sa Asya.
D. Pagpapalaganap ng turismo sa pamamagitan ng kuwento.

25. Sa pagpanig ni Simoun sa katahimikan habang nagkukuwento ng mga alamat, ano ang ipinahihiwatig nito sa kaniyang karakter?
A. Siya ay natatakot sa mga multo at maligno.
B. Siya ay may dalang mabigat na nakaraan na hindi pa hilom.
C. Siya ay walang pakialam sa kultura ng Pilipinas.
D. Siya ay nagpapahinga lamang dahil sa pagod.

26. Sa alamat ni Doña Geronima, ang kaniyang desisyon na manirahan sa kweba hanggang kamatayan ay nagpapakita ng:
A. Isang pagpili na ginawa ng tao bilang tugon sa kaniyang bigong pag-ibig at tadhana.
B. Isang parusang ibinigay ng simbahan sa kaniyang kasalanan.
C. Ang kaniyang pagiging baliw dahil sa paghihintay.
D. Ang tradisyon ng mga babae noong unang panahon.

27. Ang patuloy na paniniwala ng mga tao sa mga alamat nina San Nicolas at Malapad-na-Bato ay nagpapatunay na ang isang lipunan ay:
A. Madaling maloko ng mga kuwentong hindi totoo.
B. May malalim na ugnayan sa kanilang kultura, tradisyon, at pananampalataya.
C. Hindi pa handa para sa modernong siyensya.
D. Masunurin sa lahat ng sinasabi ng mga prayle.

28. Alin sa mga sumusunod na elemento ng kabanata ang nagpapakita ng pagbibigay-diin sa damdamin at kalikasan?
A. Ang talakayan tungkol sa buwis at komersyo.
B. Ang malungkot at misteryosong kapaligiran ng lawa habang nagkukuwento ng mga alamat.
C. Ang pagtatalo nina Padre Camorra at Ben Zayb.
D. Ang paglalarawan sa hitsura ng Bapor Tabo.

29. Sa pagsusuri sa karakter ni Doña Geronima, paano siya inilarawan ng lipunan noon?
A. Isang malakas na babaeng lumaban sa kaniyang karapatan.
B. Isang babaeng naging biktima ng pangakong napako at itinago sa madilim na kweba.
C. Isang pinuno ng isang relihiyosong pangkat.
D. Isang mangangalakal na yumaman dahil sa pag-ibig.

30. Ang simbolismo ng "ilog/lawa" sa kabanatang ito na pinaglalagusan ng mga alamat ay kumakatawan sa:
A. Ang patuloy na daloy ng buhay at ang mga lihim ng nakaraan.
B. Ang hangganan ng teritoryo ng mga prayle.
C. Ang lugar kung saan dapat itapon ang mga basura.
D. Ang mapayapang ugnayan ng Pilipinas at Espanya.

31. Ang pakikipaglaban ni Kabesang Tales para sa kaniyang lupain laban sa mga prayle ay sumasalamin sa anong kasalukuyang isyu sa Pilipinas?
A. Ang pagtaas ng presyo ng mga produktong agrikultural.
B. Ang problema sa Agrarian Reform at pang-aagaw ng lupa sa mga magsasaka.
C. Ang kakulangan ng mga makabagong traktora sa bukid.
D. Ang paglilipat ng mga tao mula sa probinsya patungong Maynila.

32. Ang unti-unting pagbayad ni Tales ng buwis hanggang sa wala na siyang maibigay ay nagpapakita ng:
A. Pagiging masunurin sa batas kahit ito ay mapang-api.
B. Katatagan ng loob at pagtitiis para sa kinabukasan ng pamilya.
C. Kawalan ng diskarte sa paghawak ng pera.
D. Pagiging maluho sa buhay kaya naubusan ng salapi.

33. Ang pagkakadakip kay Tales ng mga tulisan dahil wala siyang pambayad ng pantubos ay nagpapakita na sa isang komunidad:
A. Laging ligtas ang mga mamamayan sa kamay ng mga awtoridad.
B. Ang kahirapan ay nagbubunga ng kriminalidad at kawalan ng seguridad.
C. Ang mga tulisan ay tunay na kakampi ng mga mahihirap.
D. Hindi kailangan ng pulisya sa mga malalayong baryo.

34. Ang sistemang "fueros" o espesyal na karapatan ng mga prayle sa lupa ay maihahambing sa:
A. Feudalismong naganap sa Europa noong unang panahon.
B. Demokrasya sa Amerika sa kasalukuyan.
C. Sosyalismo sa mga bansang gaya ng China.
D. Pag-unlad ng teknolohiya sa Japan.

35. Ano ang kabuluhan ng naging desisyon ni Tales na humawak ng baril/gulok sa huli?

A. Ipinapakita nito na ang dahas ay laging masama.
B. Simbolo ito ng pagkawala ng tiwala sa sistema ng hustisya ng bansa.
C. Nais lamang niyang maging tanyag sa kanilang nayon.
D. Naghahanap siya ng paraan upang makapag-ehersisyo.

36. Ang pag-agaw ng korporasyon ng mga prayle sa lupang hinawan ni Kabesang Tales ay isang malinaw na halimbawa ng:
A. Pagpapaunlad ng agrikultura sa bansa.
B. Eksploytasyon ng mga makapangyarihan sa paggawa at ari-arian ng mga mahihirap.
C. Maling pagpapatala ng lupa sa pamahalaan.
D. Pagkakawanggawa ng simbahan sa mga magsasaka.

37. Sa pahayag ni Tales na "Tayo ay babalik sa alabok, at tayo ay isinilang na walang baro," anong realidad ang kaniyang tinatanggap?
A. Ang kamatayan ay hindi dapat katakutan.
B. Ang tao ay pantay-pantay sa harap ng diyos at sa huling hantungan.
C. Hindi na niya kailangan ng materyal na bagay.
D. Mas mabuting mamuhay nang hubad sa bukid.

38. Ang unti-unting pagbagsak ng pamilya ni Tales (pagkadakip sa kaniya, pagkapipi ni Tandang Selo, at pagpaalila ni Juli) ay nagpapakita na:
A. Malas ang pamilya ni Kabesang Tales.
B. Ang kawalan ng hustisya sa isang institusyon ay may domino effect sa buong pamilya.
C. Hindi marunong mag-ipon ng pera ang mga magsasaka.
D. Masyadong mapagmahal si Juli sa kaniyang ama.

39. Ang pagpapasya ni Tales na humawak ng armas at sumapi sa mga tulisan ay nagpapakita na:
A. Siya ay likas na masamang tao.
B. Ang tao ay may kalayaang pumili ng sariling landas kapag ang sistema ay hindi na makatarungan.
C. Napilitan lamang siya dahil wala na siyang makain.
D. Nais niyang maging bayani ng kanilang nayon.

40. Ang dignidad ni Kabesang Tales bilang isang tao ay masusukat sa kaniyang:
A. Pagiging Kabesa de Barangay at pagkolekta ng buwis.
B. Matapat na paggawa at paninindigan sa kaniyang karapatan sa lupang pinaghirapan.
C. Pagpapadala kay Tano sa sundalo.
D. Pagbili ng mga mamahaling alahas kay Simoun.

41. Ang pagpaparusa kay Sinong dahil sa kawalan ng sedula ay isang halimbawa ng:

A. Maayos na pagpapatupad ng batas-trapiko.
B. Burdensome bureaucracy at pang-aabuso ng mga nasa kapangyarihan.
C. Pagiging disiplinado ng mga Pilipino sa pagdadala ng dokumento.
D. Kahalagahan ng pagkakaroon ng Identification Card (ID).

42. Ang prusisyon ng mga imahen habang ang mga drayber ay pinahihirapan ay nagpapakita ng kontradiksyon sa:
A. Pagdiriwang ng Pasko at tunay na pagmamahal sa kapwa.
B. Pagpili ng pinakamagandang karosa sa nayon.
C. Pagdami ng mga turista tuwing Disyembre.
D. Pag-aayuno ng mga deboto.
43. Ang paniniwala sa alamat ng "Haring Bernardo" na nakagapos sa bundok at magliligtas sa mga Pilipino ay maihahalintulad sa:
A. "Messianic expectations" ng mga bansang nasakop na naghihintay ng tagapagligtas.
B. Pag-aaral ng astrolohiya sa ibang bansa.
C. Pandaigdigang kumpetisyon sa palakasan.
D. Paglaganap ng mga superhero movies sa Hollywood.

44. Ang pagdating ni Basilio sa bahay ni Kapitan Tiago na puno ng kalungkutan sa halip na saya ng Pasko ay nagpapaalala na:
A. Ang Pasko ay para lamang sa mga mayayaman.
B. Ang bawat tao ay may dinadalang personal na pighati sa kabila ng pagdiriwang ng iba.
C. Hindi marunong magdiwang ng okasyon si Basilio.
D. Mas mabuting matulog na lamang tuwing bisperas ng Pasko.

45. Ang pagkakaiba ng buhay ng mga prayle at ng kutserong si Sinong ay sumasalamin sa:
A. Matinding economic inequality o agwat ng mayaman at mahirap sa bansa.
B. Maayos na distribusyon ng yaman ng Pilipinas.
C. Pagiging matulungin ng simbahan sa mga manggagawa.
D. Pagkakaroon ng pantay na karapatan sa harap ng batas.

46. Ang pagkakabugbog kay Sinong dahil sa kawalan ng sedula sa gitna ng pagdiriwang ng Pasko ay nagpapakita ng:
A. Ang kabagsikan ng batas-trapiko noong panahon ng Kastila.
B. Ang ironya ng pagdiriwang ng relihiyon sa gitna ng malupit na pamamahala.
C. Ang pagiging malilimutin ng mga Pilipino sa kanilang mga dokumento.
D. Ang pagiging mainit ang ulo ng mga Guardia Civil tuwing Pasko.

47. Ang prusisyon na nagpapakita ng mga imahen nina Metusala at Tatlong Hari habang ang mga tao ay naghihirap ay sumasalamin sa:
A. Ang pagiging malikhain ng mga Pilipino sa sining.

B. Ang paggamit ng relihiyon bilang pampalipas-oras o aliw (opium) sa gitna ng pagdurusa.
C. Ang pag-unlad ng turismo sa San Diego.
D. Ang pagkakaisa ng mga tao sa pananampalataya.

48. Bakit masaya ang mga prayle sa kabanatang ito habang ang mga gaya ni Sinong ay nagdurusa?
A. Dahil mas malapit ang mga prayle sa Diyos.
B. Dahil ang mga prayle ang nasa itaas na uri na nakikinabang sa yaman ng bayan.
C. Dahil hindi sila sumasama sa mga prusisyon. D. Dahil sila ang nagpapasweldo sa mga kutsero.

49. Ang alamat ni Bernardo Carpio na pinaniniwalaan ng mga kutsero ay isang "archetype" o simbolo ng:
A. Isang higanteng sisira sa Pilipinas.
B. Ang nakagapos na lakas ng mga Pilipino na balang-araw ay lalaya at magliligtas sa bayan.
C. Ang katamaran ng mga Pilipino na maghintay ng tagapagligtas.
D. Isang kuwentong pambata lamang.

50. Sa kabanatang ito, ang katahimikan ni Basilio habang nakikita ang mga nangyayari ay maaaring suriin bilang:
A. Kawalan ng pakiramdam sa kaniyang kapwa.
B. Isang panloob na pakikibaka ng isang taong sanay na sa hirap at pilit nagtitiis para sa kaniyang layunin.
C. Pagiging duwag sa harap ng Guardia Civil.
D. Pagkainip dahil nais na niyang makauwi.

APENDIKS D

GABAY NA MGA TANONG SA PANAYAM


I. Karanasan sa E-Learning
1. Sa pangkalahatan, paano mo ilalarawan ang iyong karanasan sa pag-aaral ng Filipino 10, partikular ang El Filibusterismo, gamit ang inyong e-learning platform (hal. Google Classroom, LMS, o Messenger)?
2. Ano-anong mga kagamitang digital (videos, e-books, online quizzes) ang madalas ninyong gamitin sa pagtalakay ng mga kabanata?


II. Kagalingan ng mga Mag-aaral
3. Sa iyong palagay, sa anong aspeto ng pag-aaral ng El Filibusterismo ka mas nagiging "magaling" o "mabilis matuto" dahil sa e-learning?
· Probe: Mas madali mo bang nauunawaan ang daloy ng kwento dahil sa mga napanonood na video clips online?
4. Paano nakatutulong ang paggamit ng teknolohiya upang mas mapadali ang iyong pagsusuri sa mga simbolismo at pahiwatig sa nobela?
5. Sa tingin mo, paano nakatutulong ang e-learning upang maging mas aktibo ka sa pakikibahagi sa mga talakayan tungkol sa mga isyung panlipunan na nasa akda?


III. Kahinaan ng mga Mag-aaral
6. Ano ang pinakamalaking hamon o "kahinaan" na nararanasan mo habang pinag-aaralan ang El Filibusterismo sa pamamagitan ng e-learning?
· Probe: Nahihirapan ka bang mag-focus dahil sa mga online distractions? O nahihirapan kang intindihin ang malalalim na salita (talasalitaan) dahil walang agarang paliwanag mula sa guro?
7. Sa mga kasanayang pampanitikan (gaya ng pagtukoy sa tunggalian, pananaw, o teorya), aling bahagi ang sa tingin mo ay hindi sapat na naituturo o naipapaliwanag nang maayos sa digital platform?

8. Paano nakakaapekto ang teknikal na aspeto (gaya ng mahinang internet o limitadong gadgets) sa iyong kakayahang maunawaan ang mga mahahalagang kaisipan sa bawat kabanata?

APENDIKS E
PAGLALAHAT NG TRANSKRIPSYON NG PANAYAM


	Mga Tanong
	Verbatim na Tugon ng mga Mag-aaral
	Pangkalahatang Kaisipan

	1. Karanasan sa pag-aaral ng El
Filibusterismo gamit ang e-learning.
	· Mag-aaral A: "Mas nagiging madali po ang pag-aaral ko ng El Filibusterismo dahil sa e-learning."

· Mag-aaral B: "Mas nagiging kaakit-akit po ang pag-unawa nito dahil po sa maayos na pagkakaayos ng mga kabanata."

· Mag-aaral C: "Okay naman 'yung experience ko. Mas naging accessible 'yung pag-aaral..."

· Mag-aaral D: "...mas nagiging madali po ang pag-unawa sa bawat kabanata dahil po sa tulong ng e-learning..."

· Mag-aaral E: "...mas naging madali para sa akin ang pag-aaral ng El Fili dahil may mga videos at e-comics..."
	Ang e-learning ay nagbibigay ng positibo, madali, at accessible na karanasan sa pag-aaral dahil sa mga visual na materyales.

	2. Mga kagamitang digital na madalas gamitin.
	· Mag-aaral A : "Gumagamit po ako ng e-comics, videos, at online quizzes."



· Mag-aaral B: "Ang madalas po naming gamitin ay e-comics... online videos po..."
· Mag-aaral C: "Madalas kami gumamit ng e-comics."


· Mag-aaral D: "Madalas po naming gamitin ang mga e-comics at
videos..."


· Mag-aaral E: "Ang aking ginagamit ay e-comics at videos..."
	Ang e-comics at videos ang mga pangunahing kagamitang digital na ginagamit ng mga mag-aaral.

	3. Aspekto kung saan mas mabilis matuto.
	· Mag-aaral A : "...mas mabilis po ako matuto at nagiging imaginative dahil sa visual at videos."
· Mag-aaral B: "Mas nauunawaan ko pong mabuti ang mga kaganapan dahil po sa video clip at e-comics..."
	Pinakamabilis ang pagkatuto sa pag-unawa ng daloy ng kwento at mga kaganapan dahil sa tulong ng mga visual aid.

	· Mag-aaral C: "Mas naging mabilis ako sa pag-unawa ng kwento dahil sa videos at e-comics."


· Mag-aaral D: "Mas nagiging magaling po ako sa aspeto ng pag-unawa sa mga pangyayari sa nobela..."


· Mag-aaral E: "Mas naging mabilis akong matuto... kasi mas naintindihan ko ang
kwento kapag may video o biswal."
	

	4. Paggamit ng teknolohiya sa pagsusuri ng simbolismo.
	· Mag-aaral A : "Mas napapadali po ang pag-unawa ko sa simbolismo dahil may pictures, animations, at paliwanag online."


· Mag-aaral B:
"...nakatutulong sa pagbibigay po ng mga tools sa paghahanap po ng mga kahulugan ng simbolo..."

· Mag-aaral C: "...may mga videos o articles na nagpapaliwanag, kaya
	Nakatutulong ang teknolohiya sa
pagbibigay ng malinaw na paliwanag, visual na representasyon, at madaling pag-search ng mga kahulugan.

	mas mapapadali 'yung analysis ko."


· Mag-aaral D: "...mas madali po nating mahanap ang mga kahulugan... sa pamamagitan po ng pag-search sa internet."



· Mag-aaral E:
"...pinapakita nito ang mga simbolo sa mas malinaw na paraan tulad ng paggamit ng animation at larawan."
	

	5. Pagiging aktibo sa talakayan tungkol sa isyung panlipunan.
	· Mag-aaral A : "Nakatutulong po ang e-learning para maging aktibo ako sa discussion at activities."


· Mag-aaral B: "Maaari po akong mag-isip nang maigi bago po ako magbigay ng opinyon..."


· Mag-aaral C: "...mas komportable akong mag-share ng idea kapag nakikita ko sa e-comics at video..."
	Nagbibigay ang e-learning ng sapat na oras para mag-isip, magsaliksik, at maging komportable sa pagbabahagi ng opinyon.


[image: ]132



	
	
· Mag-aaral D: "...mas nagkakaroon po tayo ng sapat na oras upang mag-isip at magsaliksik... bago po tayo
makilahok..."

· Mag-aaral E: "Nakakatulong ang e-learning... dahil may mga online discussion at activities."
	

	6. Pinakamalaking
hamon o kahinaan sa e-learning.
	· Mag-aaral A : "Ang pinakamalaking hamon po ay ang distraction tulad ng social media..."
· Mag-aaral B:
"...distraksyon online, tulad na lang po ng social media..."
· Mag-aaral C: "Siguro 'yung distractions...
Minsan din, nahihirapan akong intindihin 'yung malalalim na salita kapag walang agarang paliwanag mula sa teacher."
· Mag-aaral D:
"...distraksyon online gaya ng social media at ang mahinang koneksyon ng internet."
	Ang distraksyon mula sa social media ang pangunahing hamon, kasunod ang kawalan ng agarang gabay ng guro.

	* Mag-aaral E: "Ang pinakamalaking hamon ay ang distraction tulad ng social media."
	

	7. Kasanayang pampanitikan na hindi sapat ang
paliwanag sa digital platform.
	· Mag-aaral A : "Ang hindi po gaanong naituro sa amin o naipaliwanag ay ang teorya."


· Mag-aaral B: "...ang mga tunggalian at teoryang pampanitikan po ay hindi pa po ganap na naipapaliwanag nang maayos..."


· Mag-aaral C: "'Yung mas malalim na analysis, tulad ng pagtukoy ng tema at teorya."


· Mag-aaral D: "...sa teorya po ay medyo nahihirapan pa po ako."


· Mag-aaral E: "...mas maganda pa rin kung may gabay ng mga guro para maunawaan ang mga teorya..."
	Ang teoryang
pampanitikan at
malalim na pagsusuri ang mga aspetong nangangailangan pa ng masusing paliwanag at gabay ng guro.

	8. Epekto ng teknikal na aspekto
(internet/gadgets).
	* Mag-aaral A : "Nakakaapekto po ang mahinang internet dahil
	Ang mahinang internet at limitadong gadget ay nagiging sanhi ng
pagkaantala sa pag-

	hindi kaagad ako nakakasabay sa lesson."

· Mag-aaral B: "...ang limitadong paggamit po ng gadget ay nagpapahirap po sa akin na mag-aral nang... mahabang panahon po."

· Mag-aaral C: "Minsan hindi ko matapos 'yung panuorin 'yung mga video kaya tumatagal bago ko maintindihan..."

· Mag-aaral D:
"...nahihirapan po tayong mag-access sa mga materyales at video clips na kailangan natin..."

· Mag-aaral E: "Nakakaapekto ang mahinang internet dahil minsan hindi ako nakakasabay sa lesson..."
	access ng materyales at hindi pagsabay sa daloy ng aralin.

APENDIKS F

GABAY NA MGA TANONG SA SUPLEMENTARYONG PANAYAM

1. Kung mababa ang iyong nakuha sa pagsusulit, sa tingin mo ba ay dahil ito sa hirap ng kabanata, o dahil sa kakulangan ng e-learning materials? Ipaliwanag.
2. Sa tingin mo ba ay magbabago ang iyong marka kung ang mga pagsasanay ay nakabatay sa mga isyung nararanasan natin sa ating komunidad ngayon? Paano?
3. Sa iyong palagay, sapat ba ang kasalukuyang e-learning platform natin upang mapalalim ang pag-unawa sa mga simbolismo ni Rizal, o kailangan talaga ng bagong materyales (Sanayang Papel)?
4. Sa pagbabasa mo ng El Filibusterismo, anong partikular na kabanata o eksena ang sa tingin mo ay katulad ng mga pangyayaring nararanasan natin sa ating komunidad ngayon? Paano nito nabago ang pagtingin mo sa akda?
5. Ano ang isang bagay na gusto mong makita o magawa sa iyong e-learning platform gaya ng mga interaktibong gawain na sa tingin mo ay magpapataas ng iyong antas ng pagkatuto sa mga kabanatang mahirap unawain?
6. Sa pagitan ng wika (malalim na Tagalog/Kastila) at ng teknikal na aspekto (internet/gadgets), alin sa dalawa ang mas nagiging hadlang sa iyong pag-unawa sa El Filibusterismo? Bakit?
7. Kung bibigyan ka ng pagkakataong baguhin ang paraan ng pagtalakay sa El Filibusterismo sa inyong klase, mas gugustuhin mo bang mas maraming diskusyon sa chat/video meeting, o mas maraming self-paced na gawaing naka-focus sa pagbabasa at pagsusuri? Ipaliwanag ang iyong sagot.

APENDIKS G

PAGLALAHAT NG TRANSKRIPSYON NG SUPLEMENTARYONG PANAYAM



	Aspekto ng Pag-aaral
	Numerikal na Datos
	Kwalitatibong Suporta
	Interpretasyon

	Kalakasan
	Kabanata 1
(87.00)
	"Madaling maiugnay sa totoong buhay."
	Mataas ang pagkatuto kapag may personal at panlipunang koneksyon.

	Kahinaan
	Kabanata 2
(72.00)
	"Limitado ang materials... kailangan ng malinaw na paliwanag."
	Hirap ang mga mag-aaral sa kritikal na pagsusuri ng sistema kung walang sapat na gabay at materyales.

	Banta
	Kabuoan (78.00)
	"Hadlang ang malalim na Tagalog/Kastila."
	Ang wika ay isang sistematikong balakid na humahadlang sa pag-abot ng mas mataas na antas ng kasanayan.

	Oportunidad
	
	"Gusto ng interaktibong
gawain/diskusyon."
	May potensyal na tumaas ang mga marka kung dadagdagan ang interaktibidad at synchronous na diskusyon.

